
Монгол Улсын Их Хурлын 2020 оны намрын ээлжит чуулганы
 Төсвийн байнгын хорооны 

12 дугаар сарын 25-ны өдөр /Баасан гараг/-ийн 
хуралдааны товч тэмдэглэл

Төсвийн байнгын хорооны дарга Б.Жавхлан ирц, хэлэлцэх асуудлын дарааллыг танилцуулж, хуралдааныг даргалав.

Коронавирусm халдвар /КОВИД-19/-ын цар тахлын нөхцөл байдалтай холбогдуулан Засгийн газар, Улсын онцгой комиссоос улс орон даяар бүх нийтийн бэлэн байдал тогтоосон тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төсвийн байнгын хорооны дарга Б.Жавхлан, Улсын Их Хурлын гишүүн С.Ганбаатар нар Төрийн ордны “Жанжин Д.Сүхбаатар” танхимаас, Улсын Их Хурлын гишүүн С.Амарсайхан, Г.Амартүвшин, Ц.Анандбазар, Х.Баделхан, Ж.Батжаргал, Х.Булгантуяа, Ц.Даваасүрэн, Л.Мөнхбаатар, С.Одонтуяа, Б.Пүрэвдорж, Ш.Раднаасэд, Д.Тогтохсүрэн, Г.Тэмүүлэн, Ч.Хүрэлбаатар, Б.Чойжилсүрэн нар MyParliament программ болон онлайн хэлэлцүүлгийн программыг ашиглан Байнгын хорооны хуралдаанд цахимаар оролцов.
Хуралдаанд ирвэл зохих 18 гишүүнээс 11 гишүүн цахим хуралдааны программын ирцэд бүртгүүлж, 61.1 хувийн ирцтэйгээр хуралдаан 9 цаг 06 минутад Төрийн ордны “Жанжин Д.Сүхбаатар” танхимд эхлэв.  


Чөлөөтэй: Ж.Батсуурь.

Нэг.Коронавируст халдвар /КОВИД-19/-ын цар тахлын үед татвар, нийгмийн даатгалын шимтгэл, халамжийн чиглэлээр Засгийн газраас авч хэрэгжүүлж буй арга хэмжээ, түүний үр дүнгийн талаар Сангийн сайдын мэдээллийг сонсох

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар цахимаар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа нар байлцав. 
Коронавируст халдвар /КОВИД-19/-ын цар тахлын үед татвар, нийгмийн даатгалын шимтгэл, халамжийн чиглэлээр Засгийн газраас авч хэрэгжүүлж буй арга хэмжээ, түүний үр дүнгийн талаар мэдээллийг Сангийн Ч.Хүрэлбаатар цахимаар танилцуулав.
Мэдээлэлтэй холбогдуулан Улсын Их Хурлын гишүүн Ц.Анандбазар, Б.Жавхлан нарын тавьсан асуултад Сангийн сайд Ч.Хүрэлбаатар хариулж, тайлбар хийв. 

Улсын Их Хурлын гишүүд Коронавируст халдвар /КОВИД-19/-ын цар тахлын үед татвар, нийгмийн даатгалын шимтгэл, халамжийн чиглэлээр Засгийн газраас авч хэрэгжүүлж буй арга хэмжээ, түүний үр дүнгийн талаар Сангийн сайдын мэдээллийг сонслоо. 

Уг асуудлыг 9 цаг 35 минутад хэлэлцэж дуусав. 

Хоёр.Коронавируст халдвар /КОВИД-19/-ын цар тахлын үед нийгмийн хамгааллын чиглэлээр авч хэрэгжүүлсэн арга хэмжээ, түүний үр дүнгийн талаар Хөдөлмөр, нийгмийн хамгааллын сайдын мэдээллийг сонсох

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа цахимаар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа нар байлцав. 
Коронавируст халдвар /КОВИД-19/-ын цар тахлын үед  нийгмийн хамгааллын чиглэлээр авч хэрэгжүүлсэн арга хэмжээ, түүний үр дүнгийн талаар мэдээллийг Хөдөлмөр, нийгмийн хамгааллын сайд А.Ариунзаяа цахимаар танилцуулав.

Мэдээлэлтэй холбогдуулан Улсын Их Хурлын гишүүн Х.Булгантуяа, Ж.Батжаргал, Д.Тогтохсүрэн, С.Ганбаатар нарын тавьсан асуултад Хөдөлмөр, нийгмийн хамгааллын сайд А.Ариунзаяа хариулж, тайлбар хийв. 
Улсын Их Хурлын гишүүн С.Ганбаатар, Ж.Батжаргал, Ц.Анандбазар нар үг хэлэв.
Улсын Их Хурлын гишүүд Коронавируст халдвар /КОВИД-19/-ын цар тахлын үед нийгмийн хамгааллын чиглэлээр авч хэрэгжүүлсэн арга хэмжээ, түүний үр дүнгийн талаар Хөдөлмөр, нийгмийн хамгааллын сайдын мэдээллийг сонслоо. 

Уг асуудлыг 10 цаг 28 минутад хэлэлцэж дуусав. 

Гурав.Аж ахуйн нэгжийн орлогын албан татвараас чөлөөлөх тухай хуульд өөрчлөлт оруулах тухай хуулийн төсөл /Засгийн газар 2020.12.16-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төсвийн орлогын хэлтсийн дарга Б.Тэлмүүн, мөн хэлтсийн ахлах мэргэжилтэн У.Мөнхзул, Татварын ерөнхий газрын дэд дарга Д.Цогтжаргал, мөн газрын Татвар төлөгчдөд үйлчлэх газрын дарга Д.Хүрэлчулуун нар цахимаар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Зөвлөхүүдийн албаны зөвлөх Б.Төгсцэнгэл, М.Отгон, Байнгын хорооны асуудал хариуцсан хэлтсийн Төсвийн байнгын хороо хариуцсан референт Г.Нарантуяа нар байлцав. 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Аж ахуйн нэгжийн орлогын албан татвараас чөлөөлөх тухай хуульд өөрчлөлт оруулах тухай хуулийн төслийг зүйл бүрээр хэлэлцэв. 
Төслийн 1 дүгээр зүйлтэй холбогдуулан Улсын Их Хурлын гишүүн С.Одонтуяа, Ж.Батжаргал нарын тавьсан асуултад Төсвийн байнгын хорооны дарга Б.Жавхлан, Сангийн сайд Ч.Хүрэлбаатар нар хариулж, тайлбар хийв.

Төслийн 2 дугаар зүйлтэй холбогдуулан Улсын Их Хурлын гишүүдээс асуулт гараагүй болно.


Төслийн 1, 2 дугаар зүйлийг зүйл тус бүрээр хэлэлцэж дуусав. 

Улсын Их Хурлын гишүүн Б.Жавхлан Аж ахуйн нэгжийн орлогын албан татвараас чөлөөлөх тухай хуульд өөрчлөлт оруулах тухай хуулийн төслийн талаар зарчмын зөрүүтэй саналын томьёолол гараагүй тул хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав. 
Б.Жавхлан: Улсын Их Хурлын гишүүн Б.Жавхлангийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
 14

Татгалзсан: 

   3

Бүгд:


 17

           82.4 хувийн саналаар горимын санал дэмжигдлээ. 

           Байнгын хорооноос гарах санал, дүгнэлтийг Улсын Их Хурлын гишүүн С.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 45 минутад хэлэлцэж дуусав.
Дөрөв.Татварын алданги, торгуулиас чөлөөлөх тухай хуулийн төсөл /Засгийн газар 2020.12.16-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төсвийн орлогын хэлтсийн дарга Б.Тэлмүүн, мөн хэлтсийн ахлах мэргэжилтэн У.Мөнхзул, Татварын ерөнхий газрын дэд дарга Д.Цогтжаргал, мөн газрын Татвар төлөгчдөд үйлчлэх газрын дарга Д.Хүрэлчулуун нар цахимаар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Зөвлөхүүдийн албаны зөвлөх Б.Төгсцэнгэл, М.Отгон, Байнгын хорооны асуудал хариуцсан хэлтсийн Төсвийн байнгын хороо хариуцсан референт Г.Нарантуяа нар байлцав. 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Татварын алданги, торгуулиас чөлөөлөх тухай хуулийн төслийг зүйл бүрээр хэлэлцэв. 
Төслийн 1 дүгээр зүйлтэй холбогдуулан Улсын Их Хурлын гишүүн Ж.Батжаргалын тавьсан асуултад Сангийн сайд Ч.Хүрэлбаатар хариулж, тайлбар хийв.

Төслийн 2 дугаар зүйлтэй холбогдуулан Улсын Их Хурлын гишүүдээс асуулт гараагүй болно.


Төслийн 1, 2 дугаар зүйлийг зүйл тус бүрээр хэлэлцэж дуусав. 

Улсын Их Хурлын гишүүн Б.Жавхлан Татварын алданги, торгуулиас чөлөөлөх тухай хуулийн төслийн талаар зарчмын зөрүүтэй саналын томьёолол гараагүй тул хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав. 
Б.Жавхлан: Улсын Их Хурлын гишүүн Б.Жавхлангийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
 13

Татгалзсан: 

   4

Бүгд:


 17

           76.5 хувийн саналаар горимын санал дэмжигдлээ. 

           Байнгын хорооноос гарах санал, дүгнэлтийг Улсын Их Хурлын гишүүн Ц.Анандбазар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 52 минутад хэлэлцэж дуусав.
Тав.Нийгмийн даатгалын шимтгэл төлөгчийг торгох, алдангиас чөлөөлөх тухай хуулийн төсөл /Засгийн газар 2020.12.17-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт, мөн газрын Санхүү бүртгэлийн газрын дарга Б.Даваахүү нар цахимаар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Зөвлөхүүдийн албаны зөвлөх Б.Баярмаа, Байнгын хорооны асуудал хариуцсан хэлтсийн Төсвийн байнгын хороо хариуцсан референт Г.Нарантуяа нар байлцав. 
Төслийн 1 дүгээр зүйлтэй холбогдуулан Улсын Их Хурлын гишүүн Ц.Даваасүрэн, Ж.Батжаргал, С.Ганбаатар нарын тавьсан асуултад Төсвийн байнгын хорооны дарга Б.Жавхлан, Хөдөлмөр, нийгмийн хамгааллын сайд А.Ариунзаяа нар  хариулж, тайлбар хийв.

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалтыг MyParliament программыг ашиглан явуулав. 

Б.Жавхлан: Улсын Их Хурлын гишүүн Ж.Батжаргал, С.Ганбаатар, Ц.Даваасүрэн нарын гаргасан, Төслийн 1 дүгээр зүйлийн “2021 оны 7 дугаар сарын 01-ний” гэснийг “2020 оны 12 дугаар сарын 31-нийг” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:
   5


Татгалзсан: 

 12


Бүгд:


 17

           29.4 хувийн саналаар дэмжигдсэнгүй. 

Төслийн 2 дугаар зүйлтэй холбогдуулан Улсын Их Хурлын гишүүдээс асуулт гараагүй болно.


Төслийн 1, 2 дугаар зүйлийг зүйл тус бүрээр хэлэлцэж дуусав. 

           Байнгын хорооноос гарах санал, дүгнэлтийг Улсын Их Хурлын гишүүн Ц.Даваасүрэн Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 2 цаг 14 минут үргэлжилж, 18 гишүүнээс 17 гишүүн хүрэлцэн ирж, 94.4 хувийн ирцтэйгээр 11 цаг 20 минутад өндөрлөв.

Тэмдэглэлтэй танилцсан:


ТӨСВИЙН БАЙНГЫН


ХОРООНЫ ДАРГА                                                             Б.ЖАВХЛАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                 Д.УЯНГА

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 

12 ДУГААР САРЫН 25-НЫ ӨДӨР /БААСАН ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Жавхлан: Байнгын хорооны эрхэм гишүүдийн энэ өдрийн амгаланг айлтгая. Дэлхийн эрүүл мэндийн байгууллага, Засгийн газар, Улсын онцгой комисс, мэргэжлийн байгууллагуудаас ковид 19 цар тахлын онцгой нөхцөл байдалтай холбогдуулан гаргасан зөвлөмж шийдвэр болон Монгол Улсын Их Хурлын чуулганы хуралдааны дэгийн тухай хуульд заасан онцгой нөхцөлд хэрэглэх цахим хуралдааны дэгийн дагуу Улсын Их Хурлын гишүүд Төсвийн байнгын хорооны хуралдаанд myparliament болон zoommeeting программыг ашиглан цахимаар оролцож байна. 
Байнгын хорооны хуралдаанд оролцож байгаа гишүүдийг танилцуулъя. Танхимд миний бие байна. Бусад нь бусад гишүүд маань бүгд цахимаар оролцож байна. Сайнбуяны Амарсайхан, Ганибалын Амартүвшин, Цогт-Очирын Анандбазар, Хавдисламын Баделхан, Жигжидийн Батжаргал, Хүрэлбаатарын Булгантуяа, Лхагвын Мөнхбаатар, Салдангийн Одонтуяа, Бөхчулууны Пүрэвдорж, Чимэдийн Хүрэлбаатар гишүүд цахимаар оролцож байна. Гишүүдийнхээ өглөөний мэндийг дахин эрж мэндчилж байна. 

Ингээд ирц 18-аас 11 буюу 68,2 хувийн ирцтэй бүрдсэн байна. Ингээд өнөөдрийн Байнгын хорооны хуралдаанаа эхлүүлье. Та бүхэндээ Байнгын хорооны хуралдаанаар хэлэлцэх асуудлыг танилцуулъя. 1-т Ковид-19 цар тахлын үед татвар, нийгмийн даатгалын шимтгэл халамжийн чиглэлээр авч хэрэгжүүлсэн арга хэмжээний талаар Сангийн сайдын мэдээлэл. 2-т Коронавируст халдварын цар тахлын үед нийгмийн хамгааллын чиглэлээр авч хэрэгжүүлсэн арга хэмжээ, түүний үр дүнгийн талаарх Хөдөлмөр, нийгмийн хамгааллын сайдын  мэдээлэл. 3.Аж ахуйн нэгжийн орлогын албан татвараас хөнгөлөх, чөлөөлөх тухай хуульд өөрчлөлт оруулах тухай хуулийн төсөл, Засгийн газар 2020 оны 12 сарын 16-ны өдөр өргөн мэдүүлсэн, анхны хэлэлцүүлэг. 4.Татварын алданги торгуулиас чөлөөлөх тухай хуулийн төсөл, Засгийн газар 2020 оны 12 дугаар сарын 16-ны өдөр өргөн мэдүүлсэн, анхны хэлэлцүүлэг. 5.Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай хуулийн төсөл, Засгийн газар 2020 оны 12 дугаар сарын 16-ны өдөр өргөн мэдүүлсэн, анхны хэлэлцүүлэг. Ингээд хэлэлцэх асуудалдаа оръё. 
Нэг.Ковид 19 цар тахлын үед татвар, нийгмийн даатгалын шимтгэл, халамжийн чиглэлээр авч хэрэгжүүлсэн арга хэмжээний талаарх мэдээллийг сонсъё. 

Төслийн 1 дүгээр зүйлийг 2021 оны 7 дугаар сарын 01-ний гэснийг 2020 оны 12 дугаар сарын 31-нийг гэж өөрчлөх
Ч.Хүрэлбаатар: Төсвийн байнгын хорооны дарга, Улсын Их Хурлын эрхэм гишүүд ээ та бүгдийн энэ өглөөний мэндийг хүргэж байна. 

Засгийн газрын зүгээс Коронавируст халдварын цар тахлаас урьдчилан сэргийлэх, иргэдийн эрүүл мэндийг хамгаалах, амьжиргаа, орлогыг дэмжих, ажлын байрыг хадгалах, аж ахуйн нэгжүүдийг дэмжих, эдийн засгийн хүндрэлээс сэргийлж, эрчимжүүлэх чиглэлээр холбогдох арга хэмжээг үе шаттайгаар авч хэрэгжүүлж байна. 

Иргэдэд 2020 онд үзүүлсэн халамж, татвар, нийгмийн даатгалын шимтгэлийн хөнгөлөлт, чөлөөлөлтийн хэмжээ нийтдээ 2 их наяд 375 тэрбум төгрөгт хүрсэн байна. Энэхүү дэмжлэгийн нийт хэмжээ нь төрийн 198 мянган албан хаагчдын 1.6 жилийн цалинг, эсхүл аж ахуйн нэгжийн 156 мянган ажилтны бүтэн жилийн цалингийн сантай тэнцэхүйц хэмжээтэй байна. 

Хувийн хэвшилд ажиллаж байгаа 989 мянган ажилтан цалингийн орлогодоо суутгуулах байсан 198 тэрбум төгрөгийн татварыг, 570 гаруй мянган даатгуулагч иргэн НДШ-д төлөх байсан 566.8 тэрбум төгрөгийн шимтгэлийг тус тус өөртөө авч үлджээ. Нэг ажилтан сард дунджаар 241 мянган төгрөг, зургаан сарын хугацаанд нийт 1 сая 446 мянган төгрөгийг татвар, нийгмийн даатгалын байгууллагад төлөх байснаас чөлөөлөгдсөн байна. 

Аж ахуй эрхлэх үйл ажиллагаа нь цар тахлаас болж саатсан, орлого нь 50-аас дээш хувиар буурсан 7.3 мянган ААН-ийн ажлын байрыг нь хадгалсан 220 мянган ажилтанд нийтдээ 44.2 мянган төгрөгийг Ажилгүйдлийн даатгалын сангаас олгосон. Цар тахлын үед төрийн шийдвэрээр үйл ажиллагааг нь зогсоосон, түүнчлэн борлуулалтын орлого нь өмнөх жилийн мөн үеэс 50 болон түүнээс дээш хувиар буурсан боловч ажлын байрыг хадгалж үлдсэн аж ахуйн нэгжийн ажилтан бүрд сар бүр 200,000 төгрөг 3 сарын хугацаанд олгосон нь өрхийн орлогыг бууруулахгүй байх, ажил олгогч ажилтныхаа ажлын байрыг хадгалахад тодорхой хувь нэмэр болсон байна. 

Цар тахлын үед өрх, иргэнд чиглэсэн нийгмийн хамгааллын хариу арга хэмжээнд 2020 онд нийт 1 их наяд 253 тэрбум 200 сая төгрөгийг төсвөөс зарцуулсан байна. Үүнд, 1.2 сая хүүхдэд 9 сарын турш 100 мянган төгрөгт хүргэн нэмэгдүүлж сар бүр олгосон хүүхдийн мөнгөн тэтгэмжид 1 их наяд 60.4 тэрбум төгрөг, 59.3 мянган ахмад, 11 мянган хөгжлийн бэрхшээлтэй хүүхдэд 8 сарын турш 288 мянган төгрөгт хүргэн нэмэгдүүлж сар бүр олгосон халамжийн тэтгэвэр, тэтгэмжид 145.6 тэрбум төгрөг, орлого багатай өрхийн 123.5 мянган том хүн, 118.4 мянган хүүхдэд хэмжээг нь 2 дахин нэмэгдүүлж 5-8 сарын хугацаанд олгосон хүнсний талонд 53.2 тэрбум төгрөг тус тус зарцуулжээ. 

Цар тахлын үед айл өрх болон аж ахуйн нэгжид ажилладаг иргэний халаасанд бодитой очсон мөнгөн дэмжлэг нь өрхийн амьжиргааны түвшинд зохих нэмэр үзүүлж, ядууралд өртөхөөс сэргийлж чадсан гэдгийг Азийн хөгжлийн банк цохон тэмдэглэсэн байна. Гурван хүүхэдтэй, эцэг эх нь хувийн хэвшилд ажилладаг өрх цар тахлын үед буюу 2020 оны 4 дүгээр сараас он дуусах хүртэл хугацаанд хүүхдийн мөнгөн тэтгэмжээс 2 сая 160 мянган төгрөг, татвар, НДШ чөлөөлөлт ба хөнгөлөлтөөс 2 сая 892 мянган төгрөг, ажилгүйдлийн даатгалын сангаас олгосон дэмжлэгээс 1 сая 200 мянган төгрөг, нийт 6 сая 252 мянган төгрөгийг төрөөс шууд дэмжлэг болгож хүлээн авсан гэж үзье. Тэгвэл жилийн энэхүү нэмэлт орлого нь өрхийг ядуурлаас хамгаалахын сацуу эргээд зах зээл дэх бараа, үйлчилгээний төлбөрт зарцуулагдах, өрхийн мөнгөн хадгаламжийг нэмэгдүүлэх зэргээр эдийн засгийг дэмжих эерэг үр дагавар үзүүлсэн нь ойлгомжтой. Зөвхөн хүүхдийн мөнгөн тэтгэмжид зарцуулсан 1 төгрөг нь эдийн засагт эргээд 2 төгрөгийн бодит орлогыг бий болгож байдгийг АХБ-ны судалгаанд мөн дурдсан байна.
Цар тахлын үед давхардсан тоогоор хувийн хэвшлийн 661 мянган ажлын байрыг хадгалж чадсан байна. Нийгмийн даатгалын шимтгэлийг 2020 оны 4 дүгээр сараас 10 дугаар сар хүртэл нийт 6 сарын хугацаанд бүрэн чөлөөлснөөр 38 мянган аж ахуйн нэгжийн 400 гаруй мянган ажлын байрыг, өөрөөс үл хамаарах шалтгаанаар үйл ажиллагаа нь зогссон болон борлуулалтын орлого нь 50 болон түүнээс дээш хувиар буурсан ААН-ийн ажилтнуудад гурван сарын туршид сар бүр 200 мянган төгрөг олгосноор 221 мянган ажлын байрыг тус тус хадгалан үлдэж чадсан байна гэж үзэж байна.
Аж ахуйн нэгжүүд 2020 онд нийт 783 тэрбум төгрөгийн татвар, НДШ болон тэдгээрт ногдуулсан алданги, торгуулиас чөлөөлөгдсөн байна. Энэ хэмжээний мөнгөөр хувийн хэвшилд 52.2 мянган хүний нэг жилийн цалинг олгох боломжтой юм. Ажил олгогчийн төлөх нийгмийн даатгалын шимтгэлийг энэ оны 4-10 сар хүртэл зургаан сарын турш “тэглэх” болон оны үлдсэн гурван сард 5 хувь болгож хөнгөлөх шийдвэр гаргаснаар 38.6 мянган аж ахуйн нэгж 641.1 тэрбум төгрөгийг, жилийн 1.5 тэрбум төгрөг хүртэл борлуулалтын орлоготой 104.4 мянган ААН-ийг орлогын албан татвараас 9 сарын хугацаанд чөлөөлснөөр 78.9 тэрбум төгрөгийг, түүнчлэн хуульд заасан хугацаанд тайлагнасан боловч төлж чадаагүй татвар, НДШ-ийн алданги, торгуулиас давхардсан тоогоор 462 мянган ААН-ийг 7 сарын хугацаанд чөлөөлснөөр 62.6 тэрбум төгрөгийг тус тус аж ахуйн нэгжүүд өөртөө авч үлджээ. 

Үйлдвэрлэл, үйлчилгээ эрхлэгчдийн түрээсийн төлбөрийн дарамт 18.8 тэрбум төгрөгөөр буурсан. Энэ оны 2 дугаар сарын 01-ний өдрөөс 2020 оны 10 дугаар сарын 01-ний өдрийг хүртэл түрээсийн төлбөрөө бууруулсан аж ахуйн нэгжид татварын хөнгөлөлт үзүүллээ. Энэхүү арга хэмжээний үр дүнд 2020 онд 3.4 мянган түрээслэгч түрээсийн 18.8 тэрбум төгрөгөөр түрээс нь буурсан байна. Улмаар энэ чөлөөлөлтийг 2021 оны 7 дугаар сарын 01-ний өдрийг хүртэл сунгах хуулийн төслийг Улсын Их Хуралд өргөн мэдүүлж хэлэлцүүлгийг эхлүүлээд байна.

Цахилгаан, дулааны эрчим хүч, уур, ус, хогны төлбөрийг чөлөөлөх шийдвэр нь айл өрх, ААН-ийн зардлыг бодитойгоор бууруулж орлогыг нэмэгдүүлэх, ажлын байрыг хадгалахад чухал хувь нэмэр болох болно гэж Засгийн газар үзэж байгаа. 2020 оны 12 сарын 01-ний өдрөөс 2021 оны 7 дугаар сарын 01-ний өдрийг хүртэл хугацаанд 870 гаруй мянган айл өрх, аж ахуйн нэгж, байгууллагын цахилгаан, дулааны эрчим хүч, дулааны уур хэрэглэсний төлбөр, цэвэр, бохир усны үйлчилгээний төлбөр болон энгийн хог хаягдлын үйлчилгээний хураамжийг төрөөс хариуцан төлөхөөр шийдвэрлээд байна. Цахилгаан, дулааны эрчим хүчний төлбөрт 477.2 тэрбум төгрөг, усны төлбөрт 108.2 тэрбум төгрөг, хог хаягдлын үйлчилгээний хураамжийн төлбөрт 26.6 тэрбум төгрөг зарцуулахаар тооцоог одоогоор хийгээд байна.
Зарим төрлийн хүнсний бараа бүтээгдэхүүнд ногдуулах татварыг чөлөөлсөн нь хүнсний хангамжийг тогтворжуулах, хомсдол бий болохоос сэргийлэхэд эергээр нөлөөлсөн. Энэ оны 2 дугаар сарын 19-ний өдрөөс 2020 оны 6 дугаар сарын 30-ны өдрийг хүртэл 15 мянган тонн элит үрийн улаан буудай, дотоодын гурилын үйлдвэрлэлд шаардагдах 160 мянган тонн хүнсний улаан буудай, бүх төрлийн хүнсний будаа, элсэн чихэр, ургамлын тосыг 24.3 тэрбум төгрөгийг гаалийн болон нэмэгдсэн өртгийн албан татвараас чөлөөлсөн. Түүнчлэн бүх төрлийн хүнсний будаа, ургамлын тос болон өвс, мал, амьтны тэжээл, тэжээлийн үр, хүнсний улаанбуудай, улаанбуудайн үр, тослог ургамал, ургамлын түүхий тосыг 2021 оны 7 дугаар сарын 01-ний өдрийг хүртэл гаалийн болон нэмэгдсэн өртгийн албан татвараас чөлөөлөхөөр болсон билээ. 
Одоогийн байдлаар 220 аж ахуйн нэгж, 99 иргэний импортолсон эм, эмнэлгийн хэрэгслийг 15 тэрбум төгрөгийн татвараас чөлөөлөөд байна. Энэ оны 2 дугаар сарын 01-ний өдрөөс 2022 оны 01 дүгээр сарын 01-ний өдрийг хүртэл Коронавируст халдварын цар тахлын оношилгоо, эмчилгээнд хэрэглэх зорилгоор импортоор оруулж байгаа оношлуур, эм, эмнэлгийн хэрэгсэл, тоног төхөөрөмж, ариутгал, халдваргүйжүүлэлтийн бодис, амны хаалтыг гаалийн албан татвараас чөлөөлөхөөр байна, чөлөөлж байгаа. Энэхүү арга хэмжээний үр дүнд дотоодод борлуулж байгаа нэн шаардлагатай эм, эмнэлгийн хэрэгслийн хомсдол үүсэхээс урьдчилан сэргийлж, борлуулалтын үнийг тогтворжуулсан гэж үзэж байна.
Төсвийн хөрөнгөөр бүрдүүлсэн бараа материалын нөөцийг үр ашигтай байдлаар хуваарилсан. Энэ оны 11 дүгээр сард ерөнхий боловсролын сургуулийн үдийн цай хөтөлбөрт зориулан нөөцөлсөн хүнсний бүтээгдэхүүнийг зорилтод бүлгийн өрхүүдэд тараасан. Энэхүү арга хэмжээний үр дүнд нийт 44 мянган хүүхдэд 3.7 тэрбум төгрөгийн дэмжлэг үзүүлсэн. Ийм мэдээллийг та бүгдэд илтгэж байна. Энэ мэдээллийг та бүгдэд хүргэсэн байгаа. Баярлалаа. 

Б.Жавхлан: Сангийн сайдад баярлалаа. Гишүүдээс мэдээлэлтэй холбогдуулан асуулт асуух гишүүд байна уу? Цахимаар оролцож байгаа Анандбазар гишүүнээр нэр тасаллаа. Анандбазар гишүүний микрофон камерыг өгье. 
Ц.Анандбазар: Байнгын хорооны гишүүдийнхээ өглөөний мэндийг дэвшүүлье. Хүрэлбаатар сайдаас хэдэн тодорхой асуулт байна. Чуулган дээр би асуусан. Та бас ерөнхий хариулаад яг тодорхой хариулаагүй. Сая таны нэрлэсэн бүх хөнгөлөлт чөлөөлөлтөд та мэдэж байгаа бид бас сайн мэдэж байна. Огт хөнгөлөлт аваагүй нэг нийгмийн давхарга байна. Хэдийгээр өнөөдөр ханиад малчны хотонд очоогүй боловч эдийн засагт хэний ч тойроогүй. Эдийн засгийн хямрал бол бүх л нийгмийн давхаргыг тойрч дайрч гарсан. Тэр дундаа өнөөдөр малчдын маань амьдрал их хүнд байна. Өвөлжилт хүндэрч зарим газар өвсний үнэ тэнгэрт хандаж байна. Боодол тэжээл 20 мянга давсан ийм нөхцөлтэй байгааг та сайн мэдэж байгаа.

Тэгээд би чуулган дээр танаас асуусан. Малчдад ямар хөнгөлөлт дэмжлэг үзүүлэх гэж байна вэ? Одоо энэ сарын энэ оны 1 сарын 01-нээс ирэх оны 01 сарын 01-нээс малын хөлийн татвар тавигдана. Нэг хэсэгт хөнгөлөлт дэмжлэг үзүүлээд байдаг. Нэг хэсэгт нь шинэчилсэн татвар нэмэгдээд байдаг ийм шударга биш байдал явж болохгүй. Ялангуяа хөдөө орон нутгаас сонгогддог тан шиг гишүүд бол энэ зовлонг ойлгож байгаа гэж бодож байна. Аймгийн төвүүд дээр зарагддаг нийт байрны 50-иас дээш хувийг малчид маань худалдаж авдаг. Тэр юу гэж байна вэ гэхээр ер нь эдийн засгийн хамгийн нөлөө бүхий худалдан авагч бол малчид маань байгаа юм.

Тэгэхээр малчдын гар дээр мөнгөтэй байна гэдэг нь өөрөө аймгийн төвийн иргэдийг дэмжиж байгаа том асуудал байгаа юм. Тийм болохоор та малчид дээр ямар арга хэмжээ авч байна вэ, ямар дэмжлэг үзүүлэх боломжтой байна, яг тодорхой саналаар бидний асуултад хариулж өгөхийг хүсэж байна. Энэ асуултын дараа тодруулгаа авна. Баярлалаа. 

Б.Жавхлан: Шатарбалын Раднаасэд, Ганзоригийн Тэмүүлэн, Баттогтохын Чойжилсүрэн гишүүд цахимаар нэмж оролцож байна. Гишүүдийнхээ өглөөний мэндийг эрье. Хүрэлбаатар сайдын камер микрофоныг өгье. 
Ч.Хүрэлбаатар: Анандбазар гишүүний асуултад хариулъя. Коронавирусийн цар тахлын үед малчдад бол энэ хамгийн гол орлогынх нь эх үүсвэр болдог ноолуурын борлуулалтын үеэр бол тодорхой дэмжлэгийг бол бид нар Засгийн газраас үзүүлсэн. Нийтдээ 175 орчим тэрбум төгрөгийг малчдадаа ноолуурын үнийн зөрүү дээрээ олгосон. Энэ арга хэмжээг бол та бүгд санаж байгаа. Бид нар Улсын Их Хурлаас 2020 оны 5 дугаар сард шийдвэр гаргаад 2020 оны 6 сарын эхээр энэ мөнгийг бүх малчдадаа бол хүргүүлсэн гэдгийг бол та мэдэж байгаа.
Үүнээс гадна хөдөө аж ахуйн бүтээгдэхүүн болох мах, сүү, арьс шир ноос зэргийн урамшуулалт бол нийтдээ 43,7 тэрбум төгрөгийг бол жил бүр олгоод явдаг. Энэ жилийн хувьд бол мэдээж бас өвөлжилт хүндрэлтэй байгаа аймгуудад улсын нөөц дээр байсан өвс, тэжээлийг тодорхой үнийн хөнгөлөлттэйгөөр олгож байгаа. Мөн Дэлхийн банкны санхүүжилтээр хэрэгждэг төсөл дотор зохицуулалтыг хийгээд бас 5 орчим сая долларыг 13 бараг 14 орчим тэрбум төгрөгийг мөн одоо энэ зудтай холбоотой өвөлжилт хүндэрсэн байгаатай холбогдуулаад зарцуулж байгаа гэдгийг бол хэлмээр байна.
Үүнээс гадна малчид чинь бас хүүхэдтэй байгаа. Тэгээхээр энэ хүүхдийн мөнгө олгогдож байгаа. Хөгжлийн бэрхшээлтэй иргэдэд олгож байгаа гэх мэтийн арга хэмжээнүүд бас малчдад очиж байгаа. Ер нь бол төрөөс авч хэрэгжүүлж байгаа олон арга хэмжээ бол малчдад шууд болон шууд бусаар бас үр дүнгээ өгч байгаа гэдгийг би хэлье. 
Б.Жавхлан: Баярлалаа. Хүрэлбаатар сайдаа нэг ийм тоо хэлж өгөөч. Энд одоо ингээд олон статистик тоонууд байна. Энийгээ бүгдийг нь базааж жишээ нь энэ цар тахлын үед давхардсан тоогоор хувийн хэвшлийн 161 мянган ажлын байрыг хадгалж чадсан гэж байна. Тэр шууд өгч байгаа тэтгэмж тусламж дээрээс нь нэмэх нь энэ чөлөөлж байгаа алданги, торгууль, татвар энэ бүх юмаа оруулж нэмээд тэгээд ингээд үзэхээр яг нэг ажлын байр хадгалахад өнгөрсөн хугацаанд төсөв ямар ачаалал авсан бэ? Зарцуулсан зардал болон орлого тасарсан энэ бүгдийг нэмээд үзэхээр нэг ажлын байрыг хадгалахад төрөөс хэчнээн төгрөг зарцуулсан бэ гэдэг нэг ийм тоо хэлж өгөөч. 
Мөн Ариунзаяа сайд ийм тоо бэлдэж байгаарай. Яг нийгмийн халамжийн хувьд өнгөрсөн 2 сараас хойших хугацаанд Монгол Улсын нэг иргэн хүнд хэдэн төгрөгийн тэтгэвэр тэтгэмж халамжийн чиглэлийн төрөөс зардал гаргасан бэ? Мөн нийгмийн даатгалын шимтгэлийг чөлөөлснөөр торгууль алдангийг чөлөөлснөөр мөн одоо ажлын байраа хадгалж үлдсэн бол 1 жилийн байр хадгалж үлдэхэд хадгалахад хэчнээн төгрөгийн нийгмийн халамжийн чиглэлийн зардал гаргасан бэ гэдгийг тооцоолж хэлээрэй. Сангийн сайд.
Ч.Хүрэлбаатар: Жавхлан даргын асуултад хариулъя. Нийтдээ бол яг өнөөдрийг хүртэлх авч хэрэгжүүлээд энэ арга хэмжээ бол 2 их наяд 375 тэрбум төгрөгийн өртөгтэй байгаа. Энэ нь бол эргээд яг одоо бид нарын хувьд зүгээр жишээд үзэхэд шүү. Жишээд үзэхэд 1 ажлын байрыг хадгалахад 2-3 сая төгрөгийг зарцуулагдсан болов уу гэсэн зүгээр ийм тооцоо байгаа. Яг статистикийн тоогоор ингээд тоолоод гаргасан ийм статистик бол бидэнд бол байхгүй байгаа. Тэгэхээр нийт зарцуулсан хэмжээгээр нь зүгээр авч хэрэгжүүлсэн арга хэмжээнүүд дээрээ саяын таны хэлдэг 660 орчим мянган ажлын байр гэж байгаа. Ийм л ерөнхий тооцоо байгаа.
Бид нар энийг нэлээд нарийвчилж гаргахаар нэлээд оролдсон. Тэгээд бас итгэл үнэмшил сайн төрж өгөхгүй байгаа учраас бид нар бас хамаагүй бас болохгүй байна. Тайлангууд аж ахуйн нэгжүүдийн тайлангууд гарч дуусаагүй байна. Оны төгсгөлөөр бол гарна. Тайлан гараагүй байгаа учраас бид нар одоо яг танд төд гэж тааж хэлэхэд бас учир дутагдалтай байна. 

Б.Жавхлан: Энэ тоонуудаа маш сайн гаргаарай Хүрэлбаатар сайдаа. Тэгээд он гараад Засгийн газар бас мөн мэдээлэл хийх байх. Өнгөрсөн жилийнхээ тайлан тооцоогоо тавихдаа энэ тоонуудыг маш сайн гаргаж тайлагнах хэрэгтэй шүү. Ер нь ингээд бид дараагийн үндсэндээ 7 сар үргэлжлэх энэ хуулийн төслөө ингээд батлах гэж байна. Тэгэхээр энэ тоонуудаа цэгцэлж аваад мөн т ирэх 7 сарын хугацаанд хэр хэмжээний ажлын байраа хадгалж авч үлдэх үү, мөн энэ хөнгөлөлт чөлөөлөлтүүд маань аж ахуйн нэгжүүд дээрээ ямар сувгаар яаж очиж тус болох вэ гэдгийг вэ гэдгийг маш бодитойгоор харах нь энэ хуулиа батлахад бидэнд их хэрэгтэй тоонууд байх болно гэж бодож байна. Анандбазар гишүүн дахиж тодруулъя гэнэ. 
Ц.Анандбазар: Баярлалаа. Хүрэлбаатар сайдаа би тодорхой санал тавья. Таны хэлсэн тэр хөнгөлөлт чөлөөлөлтүүд малчин ардын амьдралд шууд буухгүй байгаа. Та өөрөө ч мэдэж байгаа. Тийм болохоор тодорхой алхам хийж малчин ардуудаа дэмжих юм бол Монголын эдийн засаг сэргэнэ. 2021 оноос малын хөлийн татварыг 6 сараар тэглэх санал оруулж байгаа юм. Одоо хямралтай үед нэг хэсэгт нь татвар тавиад нэг хэсэгт нь хөнгөлөлт өгөөд байж таарахгүй. 
Монгол Улсын Үндсэн хуульд ч гэсэн заасан ийм заалт байгаа. 2 дугаарт малчин ард иргэдийн эрүүл мэндийн даатгалын шимтгэлийг 1 сарын 01-нээс бас 6 сар чөлөөлөх ийм санал оруулж байгаа юм. Одоо малчдын маань хамгийн хэцүү амьдралд нь тулж байгаа асуудал бол малын тэжээл өвсний асуудал байна. Тийм болохоор нэг малчин өрхөд одоо 20 шуудай малын тэжээл хивэг өгөх зардлыг төрөөс хариуцах хэрэгтэй байна. Хэрэв ингэж чадах юм бол өвлийг өнөтэй давж, малчин ардууд маань энэ хот хүрээ газар амьдарч байгаа бидний амьдралыг дэмжих боломж.../минут дуусав/

Б.Жавхлан: Анандбазар гишүүний асуултад Хүрэлбаатар сайд хариулъя. Гэхдээ тэр малын хөлийн татвар бол одоо ингээд удахгүй хэрэгжиж эхэлнэ. Энийг бол нэгдсэн улсын төсөвт төвлөрдөггүй орон нутагтаа тэндээ цуглуулаад яг эргүүлээд л малчдадаа зориулах л энэ мал үйлдвэрлэлийнхээ салбар руугаа л тухайн орон нутаг сумдаа шууд зарцуулдаг учраас тэрийг чөлөөлөхөөр чинь эргээд тэд нартаа одоо энэ зудын үед зарцуулах сан нь одоо байхгүй болно шүү дээ. Уг нь тэндээ энэ хуулиа эхлүүлж байгаа учраас харин ч татвараа цуглуулаад эргүүлээд малчдадаа зориулж эхлээд ингээд явбал зүгээргүй юу гэж бас бодогдож байна шүү. Хүрэлбаатар сайдад микрофон өгье. 
Ч.Хүрэлбаатар: Малын хөлийн татвар байгаа. Үүний хувь хэмжээг бол сум, дүүргийн Иргэдийн Хурал өөрсдөө тогтоох учиртай. Засгийн газар энд оролцохгүй, Улсын Их Хурал оролцохгүй. Тэгэхээр бүх эрх нь орон нутагт өөрсдөд нь байгаа учраас өөрсдөө тэр газар нутаг байдлаасаа өвөлжилтийнхөө байдлаасаа нөхцөл байдлаа үзээд тэнд байгаа сумын төлөөлөгч, дүүргийн төлөөлөгчид бол энэ асуудлаа шийдээд явах байх гэж би бодож байна. Энэ нь ч зөв байх. Бид нарын Улсын Их Хурлаас одоо энийгээ тэглэ гэж хэлээд яах вэ. Хууль гаргаад өөрсдөө мэд гэдэг эрхийг нь өгчхөөд дээр нь одоо та нар энийгээ тэглэ. Одоо боль гэж хэлэх нь буруу болов уу гэж бодож байна. 
Өвс тэжээлийн үнэ мөнгө өгөх тухай асуудал байгаа. Сая бол түрүүн би хэлсэн улсын нөөцөөс тодорхой хэмжээний зардал гаргаад өвс тэжээлийг бол шийдвэрлэж байгаа. 

Б.Жавхлан: Сангийн сайдад нэмэлт 1 минут.

Ч.Хүрэлбаатар: Яг уучлаарай яг хаана нь зогссон бас мэдсэнгүй баахан яриад явчихлаа. Тэр өвс тэжээлийг бол Засгийн газраас бол нөөцийн өвс тэжээлийг бол тодорхой үнийг нь хямдруулаад тодорхой хувь хэмжээгээр бууруулаад одоо олгож байгаа. Хилээр орж ирж байгаа малын өвс тэжээлтэй бол тэжээлтэй авдаг татваруудыг бол мөн бүгд чөлөөлсөн байж байгаа гэдгийг бол хэлье. Тэгээд юу ч гэсэн одоо нөхцөл байдлаа үзээд бид нар цаашдаа судалгаа хийгээд явъя. 
Б.Жавхлан: Баярлалаа. Пүрэвдорж гишүүний микрофон камерыг өгье. Пүрэвдорж гишүүн нэрээ өгсөн байна. Таны микрофон, камерыг нээсэн байгаа шүү. Гишүүнээ өглөөний мэнд та байна уу? Пүрэвдорж гишүүн түр алга байна. Дараагийн мэдээлэл дээр асуулт асуух байвал дахиж орж ирнэ биз дээ. Мэдээлэлтэй холбогдуулан үг хэлэх гишүүд байна уу? Алга байна. Ковид-19 цар тахлын үед татвар, нийгмийн даатгалын шимтгэл, халамжийн чиглэлээр авч хэрэгжүүлсэн арга хэмжээний тухай Сангийн сайдын мэдээллийг сонслоо. Дараагийн асуудалдаа оръё.
Хоёр.Коронавируст халдварын цар тахлын үед нийгмийн халамжийн чиглэлээр авч хэрэгжүүлсэн арга хэмжээ, түүний үр дүнгийн талаарх мэдээллийг сонсъё. 

Мэдээллийг Хөдөлмөр, нийгмийн хамгааллын сайд Ариунзаяа танилцуулна. Ариунзаяа сайдын микрофон камерыг өгье. Сайдаа өглөөний мэнд, та бүхэн бэлэн байна уу? 
А.Ариунзаяа: Өглөөний мэнд даргаа. Ерөнхийдөө Сангийн сайдад яг нийгмийн даатгал, халамжтай холбоотой мэдээллээ хүргүүлсэн байгаа учраас нэлээдгүй их давхцал үүсэх байх гэж бодож байна. Гэхдээ онцгойлоод нэмэлтээр хэлэхэд нийгмийн даатгалын чиглэлээр Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг тухай хууль, Нийгмийн даатгалын шимтгэл төлөгчийг торгох шийтгэл алдангиас чөлөөлөх тухай хуулийг 20 оны 4 дүгээр сарын 09-ний өдөр чуулганаар бас батлуулсан байгаа. 4-9 сарын нийгмийн даатгалын шимтгэлийн чөлөөлөхөд 38.4 мянган ажил олгогч, түүнд ажиллаж байгаа 410.6 мянган даатгуулагч, мөн сайн дурын 156.5 мянган даатгуулагч хамрагдаж шимтгэлээс чөлөөлөгдсөн болно. Нийт дүнгээрээ 566,8 тэрбум төгрөгийн шимтгэлээс чөлөөлсөн байгаа.  

4-6 сард буюу 3 сарын хугацаанд ажилгүйдлийн даатгалын сангаас бас ажилтанд ажлын байрыг нь хадгалсан бол ажилтанд сарын 200 мянган төгрөгийн дэмжлэгийг үзүүлсэн байна. Үүнд 7.3 мянган ажил олгогч бараг 81 мянган даатгуулагч хамрагдсан байна. 4.9 тэрбум төгрөгийг олгосон. Тухайлбал, эрх бүхий байгууллагаас үйл ажиллагааг нь зогсоосон, албан ёсоор зогсоосон байсан 5844 аж ахуйн нэгжийн 64.2 мянган даатгуулагчид 35.6 тэрбум төгрөгийн дэмжлэг олгосон. Борлуулалтын орлого нь өмнөх оноосоо 50 ба түүнээс дээш хувиар буурсан 1420 аж ахуйн нэгжийн 16.7 мянган даатгуулагчид 9.3 тэрбум төгрөгийн дэмжлэг олгосон. Ер нь олгосон байна. 
2020 оны 10-12 сарын нийгмийн даатгалын шимтгэлийг бас хөнгөлсөн байгаа. Үүн дотор бол хүлээгдэж байгаа гүйцэтгэлээр 39 мянган ажил олгогч, 493.3 мянган албан журмын даатгуулагч, 162.9 мянган сайн дураар даатгуулагч хамрагдаж байна. Тэтгэврийн даатгалын шимтгэлийг бид 3.5 хувиар хөнгөлж байгаа. Үүн дотор бол ажил олгогч 5 хувь, ажилтан 5 хувиар, сайн дурын даатгал төлөгч 5 хувиар төлөөд явж байна. Харин тэтгэмж, ажилгүйдэл болон үйлдвэрлэлийн осол, мэргэжлээс шалтгаалсан өвчний даатгалын шимтгэлийг бүрэн чөлөөлсөн байгаа. Энүүгээр ажил олгогч болон даатгуулагч нийт дүнгээр 146.4 тэрбум төгрөгийг бас чөлөөлж байна гэсэн үг.  

2021 оны 1-6 сар тэтгэврийн даатгалын шимтгэлийг 1 хувиар чөлөөлж байгаа. 8,5 хувь, 8,5 хувиар шимтгэлээ төлнө. Тэтгэмжийн, ажилгүйдлийн болон үйлдвэрлэлийн осол, мэргэжлээс шалтгаалсан өвчний даатгалын шимтгэлийг  эхний хагас жилдээ мөн адил бүрэн чөлөөлж байгаа. Нийт 39 мянган ажил олгогч, 493.3 мянган албан журмын, 162.9 мянган сайн дураар даатгуулагч хамрагдана. Нийт дүнгээр 198, 200 тэрбум төгрөгийн шимтгэлээс чөлөөлөгдөж байна гэсэн үг. 
2020 оны 2, 3 дугаар сард өнөөдөр хэлэлцэгдэж байгаа хуулийн төсөлтэй нэгэн адил Нийгмийн даатгалын тухай хуульд заасны дагуу нийгмийн даатгалын шимтгэлийг тайлангаа үнэн зөв ногдуулж тайлагнасан боловч хугацаандаа төлж чадаагүй аж ахуйн нэгж байгууллагуудыг Зөрчлийн тухай хуулиар оногддог торгууль шийтгэлээс алдангиас чөлөөлсөн байгаа. Энэ арга хэмжээнд тухайн үедээ 6,2 мянган аж ахуйн нэгж байгууллага, 13,9 тэрбум төгрөгийн торгууль алданги шийтгэлээс чөлөөлөгдсөн болно. 

2020 оны 4 сараас 2021 оны 6 сар дуустал Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн үйлчлэлд түрүүн бас хэлсэн байгаа. 39 мянган ажил олгогч, 656.2 мянган даатгуулагч хамрагдаж 912.2 тэрбум төгрөгийн шимтгэлээс нийт чөлөөлөлт нь 912,2 тэрбум төгрөг байх юм байна гээд. Харин энэ алданги торгуулиас тухайн төлбөрөө цаг үнэн зөв тайлагнасан боловч төлбөрөө төлж чадаагүй бол алданги шимтгэлээс чөлөөлөгдөх нь энэ хуулийн үйлчлэлд 10 мянга орчим шимтгэл төлөгч хамрагдах болов уу гэсэн урьдчилсан тооцооллыг гаргаж байна. Үүнд 44 тэрбум төгрөгийн торгох шийтгэл алдангиас чөлөөлөгдөх юм байна гэсэн тооцооллыг гаргаж байна.  

Ер нь хөдөлмөр, манай нийгмийн даатгалын шимтгэл төлөгчийг аваад үзэх юм бол өмнөх оны мөн үетэй харьцуулахад ажил олгогч өмнөх онд 2019 оны 11 сард 47451 ажил олгогч аж ахуйн нэгж байгууллага байсан бол энэ оны 11 сард 48,6 мянган аж ахуйн нэгж байгууллага бүртгэлтэй албан ёсоор нийгмийн даатгалын шимтгэлээ төлж байна. Ингэхээр өмнөх оны мөн үетэй харьцуулахад 1236 аж ахуйн нэгж байгууллагаар өсөн нэмэгдсэн байна. Тэгэхээр яг одоо энэ коронавирус цар тахлын улмаар байгууллагуудын ажил орлого буурсан болов уу дампуурлаас сэргийлэх авч хэрэгжүүлсэн арга хэмжээнүүдийг авч үзэх юм бол бас аж ахуйн нэг байгууллагыг татан буугдах, дампуурлаа зарлах тоо нь буурахаас бас сэргийлж чадсан юм уу энэ өсөлт нь бол яг 1000 аж ахуйн нэгж байгууллагаар нийгмийн даатгал төлөгч нэмэгдсэн бас ийм үр дүнтэй байна. 

Түрүүн Сангийн сайд бас хэлсэн. Азийн хөгжлийн банк сая өнгөрсөн 10 сард энэ цар тахлын үед Засгийн газрын зүгээс авч хэрэгжүүлсэн арга хэмжээнүүд өрхийн орлогыг хэрхэн яаж одоо хамгаалж чадсан юм бэ гэдэг нөлөөллийн судалгааг хийсэн байгаа. Үүн дотор 2018 онд Монгол Улсын ядуурлын түвшин 28,4 хувьтай байсан. Тэгээд энэ цар тахлын үед ямар нэгэн арга хэмжээ аваагүй бол Монгол Улсын ядуурлын түвшин 36, 37 хувьд хүрэх байсан гэсэн тооцооллыг хийсэн. Харин тодорхой өрхийн орлогыг нэмэгдүүлэх, аж ахуйн нэгж байгууллагуудын орлогыг хамгаалах, шимтгэлээс чөлөөлөх арга хэмжээнүүдийг авснаар Монгол Улсын ядуурлын түвшин 17,6 хувьд хүрсэн байна гэсэн тийм тооцооллыг Азийн хөгжлийн банкнаас энэ өнгөрсөн 10 дугаар сард бас танилцуулсан байгааг илтгэе. Баярлалаа. 

Б.Жавхлан: Ариунзаяа сайдад баярлалаа. Мэдээлэлтэй холбоотой асуулт асуух гишүүд байна уу? Булгантуяа гишүүнээр, Батжаргал гишүүнээр асуулт асуух гишүүдийн нэрийг тасаллаа. Булгантуяа гишүүний микрофон камерыг өгье. Ариунзаяа сайдаа та саяын хэлсэн тоонуудаасаа тэр юу тоонуудаа дахиад нэг хэлээд өгөөч. Булгантуяа гишүүний асуулт асуухаас өмнө. Хамгийн чухал 2 тоо хэллээ шүү дээ. Нийгмийн даатгуулагчийн тоо 2 сарын 01-ний байдлаар тэд байлаа сая ингээд сүүлийнх нь статистик нь хэдэн сарынх гэсэн бэ ингээд нэмэгдсэн ийм дүн гарсан байна. Энэ бол маш чухал тоо шүү. Хамгийн гол тоо маань бол энэ байгаа. 
Мөн 2 дугаарт тэр ядуурал Азийн хөгжлийн банкны тооцоолсноор 28,4 байж байгаад 17,6 хувь болж 10 пунктээр буурсан гэдэг ийм тоонууд нь 2 тоо чинь их чухал шүү. Тэгээд тэр даатгуулагчийн тоо хэд байж байгаад хэд болсон гэсэн бэ та нэг дахиад хэлээд өгөөч. 

А.Ариунзаяа: Аж ахуйн нэгж байгууллагын хувьд өнгөрсөн оны 11 дүгээр сард 47451 аж ахуйн нэгж байгууллага түүнд 956309 албан журмын даатгуулагч сайн дурын даатгуулагчдын хувьд 181832 даатгуулагч өнгөрсөн оны 11 сард байсан бол одоо 20 оны 11 дүгээр сард ажил олгогч аж ахуйн нэгж байгууллага даатгуулагчийн хувьд 48687 энэний өсөлт нь 1236, харин албан журмын даатгуулагч иргэдээр илэрхийлэх юм бол 936896 энэ бол 19000 бас буурсан тийм үзүүлэлт байгаа. 
Сайн дурын даатгуулагчийн хувьд 181 мянга өнгөрсөн онд байсан бол одоо 183,8 мянга болсон буюу 2000 сайн дурын даатгуулагч бас нэмэгдсэн байна. Ийм үзүүлэлт байна. 

Б.Жавхлан: Баярлалаа. Булгантуяа гишүүний микрофон камерыг өгье. Гишүүнд өглөөний мэнд хүргэе. 
Х.Булгантуяа: Та бүхэнд өглөөний мэнд хүргэе. Ер нь саяын 20 оны 4 сард зарласан 7 арга хэмжээ бол бизнес эрхлэгчид аягүй үр дүнтэй байсан гэж бизнес эрхлэгчид хэлж байгаа. Нийгмийн даатгалын шимтгэлийг тэглэсэн аж ахуйн нэгжийн орлогын албан татвар, хувь хүний орлогын албан татварыг тэглэсэн. Ажлын байрыг хадгалж үзсэн бизнес эрхлэгчид 200 мянган төгрөг хөдөлмөр эрхэлж байгаа хүн болгоноор ингээд 200 мянган төгрөг өгсөн. Энэ бүхэн бол маш их үр дүнгээ өгсөн. Одоо энэ Америкийн pack-үүдийг хараад байхад ерөнхийдөө нийгмийн даатгалын шимтгэл төлж байгаа гэдэгтэйгээ уяж өгөөд байх шиг байна.
Энэ нь болохоор ер нь хүмүүсийг бас энэ нийгмийн даатгалын шимтгэл төлөх хүсэл эрмэлзлийг илүү их төрүүлэх дээрээс нь нэмээд жирийн үед бас үйл ажиллагаа нь тасалдахгүй сайхан явагдаж байсан ийм аж ахуйн нэгжүүд хүндэрсэн үедээ бид нар бас дэмжлэг авч болдог юм байна гэдэг ганцхан хүүхдийн тоогоор биш ийм бас хөшүүрэг болдог юм байна гэж харж байна. Тэгэхээр одоогийн ингээд нэг зөвхөн нийгмийн даатгалын алдагдлыг торгуулийг хойшлуулж байгаа татварын торгууль алдангийг хойшлуулж байгаа энэ бол яг үнэнийг хэлэхэд ийм тэг зогсолт хийсэн байгаа үед бол хангалттай биш байна гэж би бол харж байна. 

Яах аргагүй өнөөдөр гэрээсээ ч гарч ажилтан нь гарч чадахгүй байгаа. Ямар ч бизнес хийгээд үйлдвэрлэл хийгээд тэрийгээ түгээж чадахгүй байгаа ийм цаг үед ямар юмны нийгмийн даатгал төлөх одоо бол ерөөсөө ажилчдаа зарим нь бол халахаас өөр аргагүй болж байна гэдгийг үйл ажиллагаа нь хүртэл нэг бага зэрэг явж байгаа аж ахуйн нэгжүүд бол ярьж байна. Би энэ ядууралтай ядуурлын тоог бол үнэнийг хэлэхэд аягүй эргэлзэж байна Ариунзаяа сайдаа. 14-16 оны хооронд эдийн засаг бол одоогийнх шигээ бас хүнд байгаагүй шүү дээ. Одоогийнх шиг, одоо ингээд 20 онд бол бүр тэр чигээрээ жилийн эцсээр төсвийн тодотгол хийж байхад -1 хувь гэж байсан. Одоо Хүрэлбаатар сайдаа хэдэн хувь гэсэн тооцоолол байна вэ? Тэгэхэд 16 оны сүүлийн 3 дугаар улиралд л -1,3 хувийн эдийн засагтай байсан. Оноороо бүтэн оноороо тооцоод үзэхэд 1 хувь орчим байсан нэмэхтэй байсан. Тэгэхэд ядуурал 14-16 оны хооронд.../минут дуусав/

үр
Б.Жавхлан: Булгантуяа гишүүний нэмэлт 1 минутыг өгье. Чухал асуулт асууж байна.
Х.Булгантуяа: Тэгэхэд эдийн засаг бол өнөөдөр шиг хүндрээгүй байхад бараг ядуурал 10 фунтээр нэмэгдсэн байхад одоо ядуурал бараг 10 фунтээр буурна гэж одоо зүгээр үнэнийг хэлэхэд наадахыг чинь бол тайлбарлахад бол аягүй хэцүү л юм байна. Тэгээд энийг бол магадгүй зүгээр ийшээгээ олон нийтэд гаргаж зарлахаас илүүтэйгээр би эхлээд бол нягтлаасай. Дээрээс нь нэмээд магадгүй Статистикийн ерөнхий газраас одоо энэ чинь дараагийнх нь 16-18 оныхыг 19 онд хийсэн, 19, 20 оныхыг одоо 21 онд хийх ёстой. Тэр тоог харж байж энэ ядуурлыг ярихгүй бол манайх одоо эдийн засаг хүндрээд байхад ажилгүйдэл буураад байгаа шиг, ядуурал нь бас ингээд буураад байдаг нэг ийм тоог олон нийтэд бол тайлбарлахад бол хэцүү л сонсогдож байна гэж хэлмээр байна. 
Б.Жавхлан: Ариунзаяа сайд асуултад хариулаарай. Булгантуяа гишүүн сая чухал асуулт асууж байна шүү. Түрүүн Сангийн сайдын хэлснээр өнгөрсөн хугацаанд нийтдээ 2,3 их наяд төгрөгийн ийм төсвийн өртөгтэйгөөр бид эдийн засагт оролцогч нарыгаа ажил олгогч нарыг нийгмийн даатгалын шимтгэл төлөгч нарыг ингэж төрөөс тусламж дэмжлэг үзүүлсэн байна. Эдийн засгийн ДНБ-ний хувьд бидний жилийн эцсээр хүлээгдэж байгаа тоо маань ер нь хасах Сангийн яам Монголбанк хоёрын гаргаж байгаа тоогоор дунджаар бол нэг нь 5 гээд байна, нэг нь 7 гээд байгаа дунджаар -6 хувийн ийм хүлээлттэй байгаа ийм үед ядуурал ингэж 10 фунтээр буурах гэдэг маань их онцгой тоо шүү дээ. Эдийн засаг нь өөрөө агшиж байдаг. Зөрөөд ядуурал нь буурч байна гэдэг маань маш их хэмжээний бид эдийн засаг руугаа тусламж дэмжлэг төрөөс их хийсэн болж ингэж харагдаад байна. Тэгэхээр энэ тооцооллыг дахиж нэг хараарай. Тийм. Булгантуяа гишүүн их зөв асуулт асууллаа шүү. Ариунзаяа сайд саяын асуултуудад хариулаач. Энэ тоонуудаа дахиж итгэл үнэмшилтэйгээр тайлбарлаж өгөөч бидэнд. 
А.Ариунзаяа: Тэгье. Ядуурлын судалгаа маань өөрөө Үндэсний статистикийн хорооны өрхийн орлого зарлагын судалгаа дээр суурилж явагддаг л даа. Тэгээд энэ бол ерөөсөө өрхийн хэрэглээ дээр нь суурилсан байдаг буюу өрхийн хүний наад захын авах ёстой хэрэгцээ буюу хүнсний болон хүнсний бус хэрэгцээг тооцдог байгаа. Хүн одоо илчлэгээрээ авах ёстой хэрэглээгээрээ авах ёстой тооцооллыг нь бол хийдэг. Энэ нь бол 2018 оны хувьд ядуурлын шугам гэж татагдаг. 165 мянган төгрөг байсан. 165 мянган төгрөгөөс доогуур хэрэглээтэй өрхүүдийн тоог бол гаргадаг. 18-20 оны хугацаанд аваад үзэх юм бол инфляцын түвшин бол харьцангуй бага байсан учраас ядуурлын шугам маань өөрөө бол төдийлөн нэг их айхавтар өндөр үсрэхгүй байх гэсэн тооцооллыг гаргаж байгаа.

Өрхийн орлого зарлагын хувьд аваад үзэх юм бол яах аргагүй улирлын энэ өрхийн орлого зарлага мөнгөн орлого зарлагыг нь аваад үзэх юм бол өмнөх оны мөн үетэй, мөн 2 жилийн өмнөхтэй үнэхээрийн өссөн байгаа. Бараг 20 хувиар өссөн байгаа. Тэгээд энэ бол ерөөсөө яахын аргагүй үнэн. Яагаад гэхээр хүүхдийн мөнгийг гэхэд чинь бид чинь 5 дахин нэмэгдүүлсэн шүү дээ. Өмнө нь хүүхдийн мөнгийг 2 хүүхдийн мөнгө 40 мянган төгрөг авдаг байсан бол 2 хүүхдийн мөнгө одоо бол 200 мянган төгрөг авч байна. Мөн дээрээс тэтгэвэр тэтгэмжийн мөнгийг нэмэгдүүлсэн байгаа. Цалин бас нэмэгдүүлсэн байгаа. Бид одоо зөвхөн коронавирусийн энэ зөвхөн энэ 1 сарын хугацаа юм уу өмнөх 3 сард үүссэн байсан нөхцөл байдлын яг энэ цар тахлын үеэр бол авч үзэж болохгүй. 
Өрхийн орлого зарлага дээр яах аргагүй өсөлтүүд ажиглагдаж байгаа энийг бол маргаангүй үнэн. Макро түвшиндээ төсвийн орлого тасалдаж байгаа. Макро түвшний үзүүлэлт үнэхээрийн хэцүү байгаа нь бол үнэн. Макро түвшний үзүүлэлт нь өөрөө өрхийн орлого зарлага дээр бол тусгайлан бууж орж ирдэггүй. Өрхийн орлогын 50-иас дээш хувь нь ерөөсөө энэ тэтгэвэр тэтгэмжийн орлого байдаг. 

Б.Жавхлан: Ариунзаяа сайдаа макро түвшний энэ төсвийн энэ тооцоолол статистикуудаа харж байж өрхийн орлогын түвшинд яаж очиж байна гэдгээ уяж харалгүй яах вэ дээ. Энэ хоёр чинь ямар ч холбоогүй байна гэж та тэгж хэлж болохгүй шүү. Энэ тоонууд дээрээ маш итгэл үнэмшилтэй байх хэрэгтэй шүү. Энэ та их аягүй чухал тоонууд хэлчихлээ шүү. Ядуурлын түвшин 28,4 жилийн өмнөхөөсөө ингээд 10 пунктээр буугаад 17,6 хувь боллоо гэдэг бол яг ингээд цар тахал ковидын энэ нэг сүүлийн жил хүрэхгүй энэ хугацаанд авч хэрэгжүүлсэн арга хэмжээний үр дүнг хэлэх эцсийн зорилтод тоо бол энэ шүү. Тийм тэгэхээр энийгээ дахин, дахин сайн нягталж үзээрэй. Их Хурлын чуулган дээр мөн энэтэй холбоотой асуултууд гарна шүү. Батжаргал гишүүний камер микрофоныг өгье. 
Ж.Батжаргал: Гишүүдийнхээ өглөөний амгаланг айлтгая. Тэгэхээр энэ айхавтар цар тахлаас иргэдээ эдийн засгаа хамгаалах чиглэлээр олон арга хэмжээнүүд авч хэрэгжүүлсэн үр дүнгүүд өгч байгаа гэж ингэж ойлгож байгаа. Тэр тусмаа бид урьдчилж авч хэрэгжүүлсэн арга хэмжээнүүд маань бол нэлээн сайн бол энэ иргэдийн аж амьдрал бас энэ өвчин тахлаас урьдчилан сэргийлэх чиглэл дээр овоо гайгүй үр дүнгүүд өгч байсан гэж ингэж ойлгож байгаа. Сая тодорхой өвчин тахал дотооддоо алдаад бас тодорхой хэмжээний дэглэмүүд өндөрсөөд хөдөлгөөн хязгаарлагдаад бас байдал тийм амаргүй байна. Тэгээд энийг дагуулж энэ цахилгаан дулаан ус хогийн суурь хураамжуудыг бүгдийг тэглэлээ. Энэ бол яах аргагүй төв суурины айл өрхүүд энэ аж ахуйн байгууллага энэ тэрд бол их том нэмэр болсон.

Тийм учраас одоо бид амьдрал ахуй нь хүндхэн байгаа хөдөөгийн иргэдийнхээ амьдрал ахуйг харж үзэх талаас анхаарал хандуулж бодох ёстой юм гэж би бол ингэж бодоод байгаа. Ариунзаяа сайд бол 1 дүгээрт хөдөлмөр эрхлэлтийнхээ асуудлыг нөгөө талдаа нийгмийн хамгааллын асуудлаа барьж байгаа сайдын хувьд бол та энэ Монгол Улсын Засгийн газраас гэдэг юм уу төрөөс гаргасан энэ иргэдийн амьдрал ахуйг дэмжих чиглэлээр боломж олгох чиглэлээр гаргасан шийдвэрүүдийн хэрэгжилтийн хойноос их явмаар байна. 
Малын тэжээл өвсний гааль нөт-ыг чөлөөлчихлөө. Гэтэл тэр амьдралд яг бодитой хэрэгжиж одоо мэдрэгдэхгүй байна. Тэгэхээр зэрэг тэр үндэсний томоохон тэжээл үйлдвэрлэгч нараа Засгийн газар цуглуулж  авчирч яриа хэлэлцээрт сууж авч байгаа түүхий эд нь өмнөх оноосоо үнэ нь өсөөгүй. Тэгээд гааль нөт-ыг нь чөлөөллөө. Одоо энэ чинь өнгөрсөн жилээсээ бараг хямд өвс тэжээл байх ёстой шүү дээ. Өнгөрсөн жил үйлдвэрийн үнэн нь 12 мянгатай байсан шуудай нь. Гэтэл өнөөдөр 16 мянгатай гарч байгаа байхгүй юу шуудай нь. Тэгэхээр энийг болиулах.../минут дуусав/
Б.Жавхлан:  Батжаргал гишүүний 1 минутыг өгье. Нэмэлт 1 минут. 
Ж.Батжаргал: Тэгж байж энд үр дүн гарна. Энэний төлөө нэлээн сайн зүтгэмээр байна. Хөдөөгийн иргэдийн амьдрал ахуйг дэмжье гэвэл энэ өвс тэжээлийн үнийг өнгөрсөн жилийн түвшнээс нь ахиулахгүй барьж чадах юм бол бидэнд их том боломж болно шүү. Дээр нь мэдээж тодорхой арга хэмжээ авах ёстой. Яг энэ хөдөөгийн орлого багатай иргэд рүүгээ чиглэсэн тодорхой тэр зорилтод бүлэг рүүгээ чиглэсэн арга хэмжээг авч хэрэгжүүлэх талаар би анхаараасай гэж ингэж бодож байна гэдгийг зориуд хэлмээр байна. 
Дээр нь дараагийн нэг миний хэлмээр байгаа асуудал бол одоо бид нар энд түрээсийн төлбөрийг хөнгөлсөн аж ахуйн нэгж байгууллагуудад орлогын хөнгөлөлт чөлөөлөлт эдлүүлэх гээд байна. Та бас алданги торгуулийн асуудлыг нь эдлүүлье гээд ингээд яриад байна. Энэ юмнууд чинь яг амьдрал дээр хэрэгжихээрээ хэдэн том үйлдвэрлэгч нар гэдэг юм уу түрээслэгч нарын эрх ашиг болж үлдэх вий. Цаана нь тэр жинхэнэ юм хийх гээд зүтгэж яваа тэр хэцүү хэсгээ амьдрал ахуйг дэмждэг ийм л.../минут дуусав/

Б.Жавхлан: Ариунзаяа сайд асуултад хариулна уу. Камер микрофоныг өгье. 
А.Ариунзаяа: Батжаргал гишүүний саналуудыг нь хүлээж авлаа. Кабинетын гишүүдтэйгээ бас хамтарч нэн ялангуяа Хүнс, хөдөө аж ахуйн яамны сайдтай хамтарч авч хэрэгжүүлсэн арга хэмжээний үйлчлэлийг илүү сайжруулах тал дээр анхаарч хамтарч ажиллахаа илэрхийлье. Баярлалаа. 

Б.Жавхлан: Танхимаар Сайнхүүгийн Ганбаатар гишүүн хуралд оролцож байна. Гишүүнээ өглөөний мэнд. Ариунзаяа сайдаа Батжаргал гишүүн хэлээд байгаа шүү. Энэ нийгмийн даатгалын шимтгэлээр дамжиж олон нийтэд өгөх энэ статистикууд чинь маш чухал тоонууд шүү. Яг энэ хугацаанд бид нар хэчнээн ажлын байр хадгалж үлдсэн бэ гэдгийг одоо хамгийн үнэнээр гаргах тоог танай яамныхан хэлэх ёстой. 47451 аж ахуйн нэгж аж ахуйн нэгжүүд энэ татвар нийгмийн даатгал төлөгч байсан. 2020 оны 11 сарын байдлаар 48687 болж ингээд 1000 гаруй 1400 гаруйгаар нэмэгдсэн байна. Энэ бол маш чухал тоо. Ийм хүнд үед нийгмийн даатгуулагч нарын тоо ингэж бага хэмжээгээр ч гэсэн өснө гэдэг бол хамгийн чухал үр дүн гэж ингэж харж байна.
Тэгэхээр энэ тоонууд дээрээ маш сайн нягталж дараагийн мэдээлэл дээрээ бэлэн байгаарай. Тэгээд нийгмийн даатгал бол ямар нэг аж ахуйн нэгжийн орлогоос үл хамаараад ажлын байр ажил олгогч нар бол шууд заавал даатгуулдаг ийм систем тогтолцоо учраас энэ нийгмийн даатгалын харилцаа бол ажил олгогч ажил эрхлэлтийг харуулдаг хамгийн үнэн зөв чухал ийм статистик байдаг шүү. Тогтохсүрэн гишүүнээ өглөөний мэнд. Микрофон камерыг өгье. 
Д.Тогтохсүрэн: Болж байна уу, сонсогдож байна уу? 
Б.Жавхлан: Сонсогдож байна Тогтохсүрэн гишүүнээ. 
Д.Тогтохсүрэн: Гишүүддээ өглөөний мэнд хүргэе. Би нэг зүйлийг тодруулъя. Хамгийн гол бол энэ ковидын үед хамгийн их чухал асуудал бол ажлын байр хадгалах асуудал. Энэ хүрээнд нь энэ сүүлийн үед манай Ардчилсан намынхан бараг л 100-аад мянган ажлын байр ажилгүй хүн 100-аад мянга боллоо эд нар гээд яриад байгаа юм. Яг энэ дээр яг 12 дугаар сарын хүлээгдэж байгаа гүйцэтгэл гарч байгаа байх. Яг одоо хэдэн ажлын байр ер нь одоо хэдэн хүн ажилгүй болоод байгаа юм бэ? Ажилгүйдлийн түвшин ямар түвшинд байна вэ яг өнөөдөр гэдэг нэг ийм зүйлийг тодруулъя. 

Нөгөө талаар нэг ийм түрүүн манай Булгантуяа гишүүн ч хэлээд өнгөрлөө ядуурал буурсан гэдэг бол 10 хувиар ялангуяа буусан гэж хэлэх бол тийм бодит нөхцөл байдал үүсээгүй. Энэ тоогоо нэг жаахан цэгцлэх, ядуурлыг тооцож байгаа аргачлалаа өөрчлөх энэ зүйл дээр бас анхаарах хэрэгтэй байх. Ядуурал 11 хувьд болсон гэвэл одоо бид нэлээн сайжирсан ийм түвшинд байх ёстой байхгүй юу. Тийм учраас энэ ковидтой үед бол энэ тоонуудыг их сайн цэгцлэх ийм шаардлага байгаа юм. 
Нийгмийн даатгалын шимтгэлийн малчин хувиараа хөдөлмөр эрхлэгчийн нийгмийн даатгалын шимтгэлийг нэг удаа нөхөн төлөх хуулийг сунгая гээд манай Их Хурлын гишүүд яриад байгаа юм. Сунгая гэж. Энэ талаар Засгийн газар ер нь ямар байр суурьтай байгаа вэ? Манай малчид чинь улсын хэмжээнд орлого жаахан тааруухан байсан. Ковидтой учраас. Тийм учраас бол нийгмийн даатгалын шимтгэлээ бүрэн төлж чадаагүй. Нэг удаагийн төлөх хэмжээ нь бас өндөр байсан. Тийм учраас үүнийг 2021 онд 1 жилээр сунгая гэдэг гишүүдийн ийм санал байгаа. Энийг сая ковидын хуулийн төсөв дагасан хуулийн тогтоолууд дээр Засгийн газарт чиглэл болгосон. Энэ чиглэлээр ер нь тооцож судалж асуудал оруулахаар бэлтгэж байгаа юмнууд байгаа юу гэсэн ийм 2 зүйлийг тодруулъя гэж бодож байна. 
Б.Жавхлан: Ариунзаяа сайдын микрофон камерыг өгье. 
А.Ариунзаяа: Батжаргал бишээ, Тогтохсүрэн гишүүний асуулт Булгантуяа гишүүний түрүүний бас асуулт ажилгүйдэл, ядуурлын тооцоолол дээр. Ядуурлын дүн бол Үндэсний статистикийн хороо Дэлхийн банкны дүн албан ёсны дүн бол гараагүй шүү дээ би түрүүн танилцуулсан. Зүгээр Азийн хөгжлийн банкны нөлөөллийн талаар ярьсан. Зүгээр өрхийн улирал бүр гаргадаг албан ёсны өрхийн орлого зарлагын тоон мэдээлэл дээр жишээлбэл мөнгөн орлого нь өмнөх оны 3 дугаар улиралд дундаж мөнгөн орлого 1 сая 264 мянга байсан бол энэ оны 3 дугаар улирлын өрхийн мөнгөн орлого нь 1 сая 396 мянган төгрөг болж өссөн байгаа юм. Тэгээд яах вэ магадгүй үнэн л дээ. Бид нар зүгээр энэ аргачлал дээрээ ковидын үеийнхийг яаж одоо нөлөөллийг нь тооцох вэ гэдгийг магадгүй одоо Дэлхийн банк болон Үндэсний статистикийн хороо эргэж харах байх. 
20 оны хувьд бас энэ зүгээр мөнгөн хэрэглээ дээр нь суурилсан ядуурлын тооцооллоос гадна олон хэмжээст ядуурлын тооцоолол буюу тухайн хүмүүсийн сууцны төрлөөр нь, боловсролын түвшнээр нь бас эрүүл мэндийн түвшнээр нь олон хэмжээс дээр ядуурлын энэ дүр төрхийг гаргаж ирэх шинэ тогтолцоо эхэлсэн байгаа гэдгийг бас мэдээлье. Ажилгүйдлийн тооны хувьд бол ажилгүйдлийн тэтгэмж авч байгаа хүмүүсийн тооны өсөлтийг та бүхэндээ хэлэхэд өнгөрсөн онд бол 23 мянган хүн ажилгүйдлийн тэтгэмж авсан байдаг. Энэ жилийн хувьд бол энэ тоо өсөөгүй. 21 мянган хүн байна гэсэн ийм 11 сарын мэдээгээр 21 мянган хүн байна гэсэн ийм тоон үзүүлэлт байна. Ажилгүйдлийн тэтгэмжийг авч байгаа хүмүүсийн хувьд ажлаасаа гарсан, халагдсан эсхүл өөрөө ажлаасаа гарсан хүмүүсийн хувьд ажилгүйдлийн тэтгэмжийг.../минут дуусав/
Б.Жавхлан: Ариунзаяа сайдад баярлалаа. Өөр нэр байгаа билүү? Танхимаар оролцож байгаа Сайнхүүгийн Ганбаатар гишүүн асуулт. Гишүүнээ өглөөний мэнд. Микрофоныг нээж өгье. 
С.Ганбаатар: Жавхлан даргад баярлалаа. Манай энэ ер нь Нийгэм хамгаалал, хөдөлмөрийн яамны үйл ажиллагаа бол одоо энэ корона цар тахлын үед бол хамгийн их хүчтэй ажиллах ёстой ажиллаж байгаа гэж би итгэж байгаа. Тэгээд учир нь гэвэл энэ түрээс эрхэлж байгаа түрээсийг төлж байгаа эсхүл одоо цахилгаан дулааны асуудлыг шийдэж байгаа энэ бүгд нийгмийн асуудал. Өнөөдөр цар тахлын үед бол Нийгэм хамгааллын яам бол Эрүүл мэндийн яамтай адилхан ач холбогдолтойгоор ажиллах учиртай. Ингээд миний тодруулж асуух зүйл гэвэл 60 мянган хувиараа аж ахуй эрхэлж байгаа бизнес эрхлэгчид байгаа. Тэдний 700 гаруй мянган хөдөлмөрийн хүмүүс буюу энэ хөдөлмөрийн капиталыг хамгаалах тал дээр тэд нарыг мөнгөжүүлэх, тэднийг төрийн шийдвэрээр энэ цар тахлын үр нөлөөллөөр ажилгүй болсон байгаа, орлогогүй болсон байгаа. Энэ хүмүүсийг мөнгөжүүлэх орлоготой болгох тал дээр ямар гарц гаргалгаа төлөвлөгөө байгаа вэ? Энэ дээр бол миний бол гаргалгаа гарц яриад байгаа шүү дээ.
Нийгмийн даатгалын 5 сан дотроо шилждэг. Ажилгүйдлийн даатгалын сан нь өөрөө мөнгө багатай мөнгө муутай байгаа бол нөгөө сангуудаасаа шилжүүлж авдаг. Энэ нь Засгийн газраас би мөнгө гуйгаагүй. Хамгийн гол нь хүмүүсийн мөнгийг аваад Засгийн газар буцаагаад хүмүүст нь зарцуулахад яг энэ сарын зуд гэж байхгүй. Яг энэ 1-2 сар энэ хурц хүнд байгаа үед хүмүүсийг мөнгөжүүлэх орлогожуулах зүгээр хүмүүсийг гэж би ярьсангүй. Аж ахуйн нэгж бизнес эрхлэгчдийг улсад төрд ажиллаж байгаа хүмүүс бол цалингаа аваад яваад байгаа. Төрд ажиллахгүй байгаа хувиараа бизнес эрхэлж байгаа бизнесменүүдийг тэдний ажил хийж байгаа хөдөлмөрчдийг хамгаалахын тулд ядаж цалингийн 50 хувийг өгөхөд миний авсан тооцоогоор бол 370 тэрбум төгрөг сард гарахаар байгаа. Энийг л одоо нийгмийн даатгалын 5 санг шилжүүлээд ажилгүйд.../минут дуусав/

Б.Жавхлан: Ариунзаяа сайдын микрофон камерыг нэмж өгье. Үүний дараа Тогтохсүрэн гишүүн асуултаа тодруулж асууя гэсэн байна. 
А.Ариунзаяа: Ганбаатар гишүүний асуултад хариулъя. Нийгмийн даатгалын тухай хуулиар бол сан хооронд шилжүүлэх нь уг нь бол хориотой байдаг. Тэгээд ковидын үед яах аргагүй бид энэ нийгмийн даатгалын шимтгэлийг бүрэн чөлөөлсөн 4 сард. Одоо болохоор тэтгэврийнхийг тодорхой хэмжээнд хөнгөлөлттэй явж байгаа. Харин үйлдвэрлэлийн осол, ажилгүйдлийн даатгал, тэтгэмжийн даатгал зэрэг нь бүрэн чөлөөлөгдөөд бас хэвээрээ явж байна. Бүрэн чөлөөлснөөр ирэх онд бид нар бас үйлчилгээнүүдээ багасгана гэсэн асуудал байхгүй шүү дээ. 

Тийм учраас одоо өмнө нь ч гэсэн нийгмийн даатгалын сан ачаалал нь ямар хүнд байгаа гэдгийг та бас мэдэж байгаа учраас бид зүгээр бас хоорондын гүйлгээг явах нь өөрөө маш том эрсдэлтэй шүү гэдгийг бас дахин хэлье. Ажилгүйдлийн даатгалын сангаас түрүүн одоо 4-6 сард авч хэрэгжүүлсэн арга хэмжээнд 45 тэрбум төгрөгийг бид нар аж ахуйн нэгж байгууллагуудад олгосон байгаа. Одоо ирэх оны 7 сарын 01 хүртэл энэ ажилгүйдлийн даатгалын санд ямар нэгэн тэтгэмж авахгүй шимтгэл цуглуулж авахгүйгээр хүлээсэн үүргээ бол хүлээгээд явна. 

21 оны хувьд зарлага жишээлбэл зөвхөн ажилгүйдлийн даатгалын сан дээр 58,7 тэрбум төгрөг байна гэсэн төсвийн төлөвлөгөөтэй байна. Харин орлого нь бол 26,5 тэрбум төгрөг л орж ирэх ийм тооцоололтой байна. Тэгээд одоо бол 39,4 тэрбум, 11 сарын байдлаар байсан. Тэгээд ингээд математикийн тооцооллоор аваад үзэх юм бол энэ маань өөрөө бас хүндрэлтэй байгаа шүү. Дээрээс нь ажилгүйдлийн даатгалын сангаас бидний төсөөллөөр жил болгоны төсөөллөөс илүүтэй магадгүй ирэх оны 1 дүгээр улиралд ажилгүй иргэдийн тоо нь буюу ажилгүйдлийн сангаас тэтгэмжээ авах гэсэн хүсэлтүүд илүү олон ирэх байх гэсэн бас тооцооллуудыг гаргаж байгаа учраас одоо зүгээр л шууд тараах биш харин нөхцөл байдал нь үүссэн бол одоо.../минут дуусав/
Б.Жавхлан: Ганбаатар гишүүн 1 минут тодруулъя гэж байна. Дараа нь Тогтохсүрэн гишүүний 1 минутыг нэмж өгнө. 
С.Ганбаатар: Ер нь бол 4 алхам авъя. 4 алхам яаралтай шийдэх ёстой гэж бид үзээд байгаа. 1 дүгээр хүүг тэглэх хүүгийн талаар зохицуулалт бас тодорхой хэмжээгээр хийгээд байгаа. Гэхдээ хангалттай биш. 2 дугаар цахилгаан дулааныг тэглэх энэ бас тодорхой хэмжээгээр явж байна. 3 дугаарт түрээсийг тэглэх. Яг энэ дундаа ярих юм бол түрээслүүлж байгаа түрээсийн байрны эзэд бас өөрсдөө асар их олон бэрхшээлтэй. Тэр галын аюулаас хамгаалах, хараа хяналт харуул хамгаалалт гээд. Одоо миний 4 дүгээр асуудал хувиараа хөдөлмөр эрхэлж байгаа хүмүүсийг л хамгаалах явдал. Нийгмийн хамгааллын яам энэ бол. Нийгмийг хамгаалах яам. Тэгэхээр энэ тал дээр гаргалгаа бид ярьж байгаа. Тэгэхээр төсөв танах, нийгмийн даатгалын гаргалгаа ярьж байгаа. 3 дугаар гаргалгаа болохоор Оюу толгой болон үндэсний томоохон компаниудын нийгмийн хариуцлагыг асуух. Энэ чинь гуйлга гуйж байгаа явдал биш. Оюу толгой өнөөдөр алт нь өнгөрсөн үеийнхээ 30 хувь.../минут дуусав/

Б.Жавхлан: Ганбаатар гишүүн санал хэллээ. Тогтохсүрэн гишүүний микрофоныг нээе. Тодруулга 1 минут. 
Д.Тогтохсүрэн: Нээгдсэн үү, сонсож байна уу?
Б.Жавхлан: Тогтохсүрэн гишүүнээ микрофон ажиллаж байна таны. 
Д.Тогтохсүрэн: Миний асуултад хариулт өгөөгүй юм. Хугацаа нь дууссан юм. Би тэгээд 1 дүгээрт ажилгүйдлийн түвшин чинь хэдэн хувь байгаа юм бэ гэдэг асуудал байгаа юм өнөөдөр яг. Энэ тооцож байгаа аргачлал дээрээ жаахан анхаарах хэрэгтэй байгаа юм. Ялангуяа жижиг аж ахуйн нэгжүүдэд үйл ажиллагаа явуулахгүй зогсоод байж байгаа. Тэрний ажилчид нь бол өнөөдөр орлогогүй сууж байгаа. Цалин авахгүй гэхдээ бүртгэлтэй ингээд л байж байгаа. 

2 дугаарт нөгөө малчин, хувиараа хөдөлмөр эрхлэгчийн нийгмийн даатгалын шимтгэлийг нөхөн төлөх хуулийг сунгах эсэхтэй холбоотой ингэсэн ийм 2 зүйл дээр л би хариулт авах гээд байгаа юм.
Б.Жавхлан: Ариунзаяа сайд асуултад хариулаарай. Микрофон камерыг өгье. 
А.Ариунзаяа: Тогтохсүрэн гишүүний асуултад хариулъя. Ажилгүйдлийн хувьд яар аргагүй ажиллах хүчний судалгаа Статистикийн хорооноос явуулдаг байгаа энэ маань улирал тутам өрхөд суурилсан түүвэр судалгаа гэж явагддаг. 19 оны 1 сараас энэ судалгааны аргачлалаа бас шинэчилсэн байгаа. Энэ олон улсын хөдөлмөрийн байгууллагын конвенцын дагуу аргачлалаа шинэчилсэн байгаа. Тэгээд үүн дотор 15-65 тэтгэврийн насаар хязгаарладаг байсан бол 15 ба түүнээс дээш гэж оруулж ирсэн онцлогтой байгаа. 
Ядуурлын түвшин уучлаарай ажилгүйдлийн түвшин 20 оны 3 дугаар улирлын байдлаар 7,3 хувь хүрсэн байгаа. Тэгээд энэ дотроо өмнөх мөн үеэсээ одоо 2,6 фунтээр буурсан гэсэн яах аргагүй статистикийн аргачлалын тоо нь гараад байдаг. Энд нэг онцлог нь өөрөө юу вэ гэхээр сүүлийн 7 хоног ажиллаагүй би ажлын байртай миний ажлын байр хадгалагдаж байгаа. Гэхдээ би сүүлийн 7 хоног ажиллаагүй гэсэн ийм тоон үзүүлэлт бол тэр дотор нь гараад. Боломжит ажиллах хүчин гэж гардаг учраас өнөөдөр.../минут дуусав/
Б.Жавхлан: Ариунзаяа сайдаа микрофон чинь дууслаа. Нэмээд минут өгье. Ариунзаяа сайд наад асуулт хариулт чинь их чухал учраас танд хангалттай нэмье. 2 минут, шаардлагатай бол 3 минут. 
А.Ариунзаяа: Ажилгүй иргэдийн тооны хувьд авч үзэх юм бол 92,6 мянга гэсэн тоон үзүүлэлт байгаа юм. Энэ мөн үеэсээ яах аргагүй 33 мянган иргэдээр буурсан гэсэн тийм тоон үзүүлэлт байгаа юм. Гэхдээ сая миний хэлсэн санаа бол ажлаасаа яг халагдаагүй үнэхээрийн дампуурлаа зарлаагүй гэхдээ тэсээд үлдээд байгаа буюу нийгмийн даатгалын шимтгэлээ төлөөд байгаа түр зогсолт хийсэн түр цалинтай цалингүй чөлөө олгосон иргэд бол энэ статистикийн аргачлалын хувьд яг ажилгүйдэл гэдэгт бол орохгүй. Ажилтай гэхдээ түр хугацаанд ажиллахгүй байна гэсэн ийм үзүүлэлт байдаг учраас яг одоо ажилгүйдлийн тоо бол энэ буурсан үзэгдээд байгаа юм. 
Тэгэхээр боломжит хүчин болоод ажилтай гэхдээ сүүлийн 7 хоног ажиллаагүй гэсэн иргэдийг авч үзэх нь их чухал. Энэ нь бол 30, 40 мянган иргэд байгаа юм. Үүнийх нь 30 хувь нь бол яг цар тахал коронавирустэй холбоотой би ажилгүй байна гэсэн ийм тоон үзүүлэлт байгаа. Мөн дээрээс нь яг энэ цар тахлын үед бид дотооддоо алдаагүй маш сайн арга хэмжээнүүдийг авч чадсан. Яг үнэхээрийн одоо энэ цар тахлын үед нэрвэгдсэн аж ахуйн нэгж байгууллагуудын үйл ажиллагааны төрлөөрөө үнэхээр ялгаатай байгаа. Хөдөө аж ахуйн салбар бол эсрэгээрээ ДНБ-ний тооцоолол дээр хүртэл хөдөө аж ахуйн салбар бол өсөлттэй үзүүлэлттэй байгаа. Макро түвшиндээ ч тэр, ажиллагсдын тоо тоон үзүүлэлт орлогын ч гэсэн хувьд нь өсөлттэй байгаа юм. 
Үйлчилгээний салбар, мэдээлэл технологийн communication салбарууд бол өмнөх оны мөн үетэй харьцуулахад орлого нь болоод ажиллагсдын тоо нь бол өсөлттэй байгаа. Яг үйлчилгээний салбар зочид буудал, зоогийн газар, аялал жуулчлалын салбарууд онцгойлоод маш хүнд хүндрэлтэй хямралд өртсөн байгаа. Гэхдээ тэдгээр аж ахуйн нэгж байгууллагуудын тэдгээр ажиллагсдыг нийт ажиллагсдад эзлэх хувь нь өөрөө бага байгаа учраас энэ томоохон тоон дээр нөлөөлөл нь бага харагдаад байгаа юм. Энэ дээр тэгэхээр яах аргагүй бид нар онцолж харах нь зүйтэй. Малчин хувиараа хөдөлмөр эрхлэгчдийн нийгмийн даатгалын шимтгэл нөхөн төлөх тухай хуулийн үйлчлэлийн хувьд 12 сарын 31-нээр үйлчлэл нь дуусаж байгаа.
Улсын Их Хурлын ажлын хэсгээс Улсын Их Хурлын тогтоолоор бидэнд бас судалж асуудлыг танилцуул гэсэн үүрэг даалгаврыг өгсөн байгаа. Бид асуудлыг судалж 7 сарын 01 хүртэл одоо хуулийн үйлчлэлийг сунгах талаар хуулийн үзэл баримтлалаа боловсруулаад холбогдох яамнууд руу хүргүүлсэн. Одоо бол яг нөгөө кабинетын зарчмаар л байгаа учраас яах аргагүй бид нар саналуудыг нь авч байж нэгтгэж байж тэгээд Засгаараа ороод тэндээ дэмжигдээд тэгээд Их Хурал руу явдаг учраас цаг хугацааны хувьд орж байна. 
Ер нь бол энэ нөхөн төлөлтийн энэ хууль маань өөрөө маш их алдагдалтай ер нь маш их хэцүү.../минут дуусав/

Б.Жавхлан: Ариунзаяа сайд баярлалаа. Тэгэхээр та нар одоо яаралтай ийм тоонууд дээрээ бэлдээрэй. Чуулган дээр асууна шүү. Мөнгөн орлогын бүлэг гээд 2019 оны 7-9 сарын байдлаар 1 сая 264 мянган 2019 онд. 2020 онд мөн үед 1 сая 396,2 мянга буюу бараг 1,4 сая төгрөг байна. Энэ хооронд ингээд нэмэгдсэн байна. 10 гаруй хувиар нэмэгдсэн байна. Тэгэхээр энэ хугацаанд ямар нэгэн хэмжээгээр орлого бол буурсан одоо энэ тэг зогсолтоос шалтгаалж буурсан зүйл байгаа. Тэрийг бид нар юугаар нөхөөд ингээд орлого нь өрхийн орлого нь нэмэгдсэн бэ гэдгийг маш тооцоолж гаргаж яг ийм тоог хэлэх хэрэгтэй байна. 
Энэ тэтгэвэр нийгмийн халамжийн чиглэлээр тавьж байгаа халамжийн зардлууд энэ шууд өрхийн орлого болно. Мөн одоо энэ олон хөнгөлөлт чөлөөлөлтүүдээс хэмнэлт гарна. Энэ нь эргээд одоо өрхийн орлого дээрээ ямар тус дэм болсон бэ гээд ийм тооцооллуудыг яаралтай гаргаад бэлдээрэй. Энийг чуулган дээр асууна шүү. Асуулт асуух өөр гишүүд байгаа билүү? Үг мэдээлэлтэй холбогдуулан үг хэлэх гишүүд байна уу? Сайнхүүгийн Ганбаатар гишүүн танхимаар оролцож байна. Ганбаатар гишүүнээр нэр тасаллаа. Батжаргал гишүүн нэмэгдэж байна. Сайнхүүгийн Ганбаатар гишүүний микрофоныг нээе. 
С.Ганбаатар: Энэ цар тахал коронавирус энэ хүнд цаг үед Нийгэм хамгаалал, хөдөлмөрийн сайд гэдэг бол хамгийн чухал. Нийгэм энэ аюулд орсон байгаа үед нийгэм хамгаалал, хөдөлмөрийн сайд. Нийгмийг хамгаалахдаа хөдөлмөрийг нь хамгаалах аргаар хамгаална гэсэн санаа. Хөдөлмөр. Өнөөдөр хувиараа хөдөлмөр эрхэлж байгаа хүмүүс аюулд орсон. Нийгэмд аюулд орсон байгаа хамгийн хүнд хүмүүс бол хувиараа хөдөлмөр эрхэлж байгаа хүмүүс. Өөрөөр хэлбэл хувиараа бизнес эрхлэгчид бол маш хүнд байдалд орсон. Тэр хүмүүсийг хамгаалах үндсэн арга тэр хөдөлмөрийн капитал гэж байгаа тэр хамт олныг энэ цар тахлын хүнд үед авч гарахын тулд ерөөсөө төрөөс нийгмийн хамгааллын яам л хариуцлага үүрнэ гэсэн үг. 
Тэр утгаараа энэ хүмүүсийг орлоготой байлгах мөнгөжүүлэх ажлыг европ даяараа дэлхий даяараа хийж байгаа. Энэ асуудлыг яаралтай шийдэх ёстой. Би өөрөө 3 гаргалгаа хийсэн. Төсвийн энэ шаардлагатай бус барилга байгууламжуудыг тэр Бэрхийн уурхайн далд уурхайн музейг тэр цахим гавыг хойшлуулж байгаад өнөөдөр энэ хувиараа хөдөлмөр эрхэлж байгаа хүмүүсийг мөнгөжүүлэх ажлыг орлогожуулах ажлыг зохион байгуулаач 1 дүгээр гаргалгаа. 
2 дугаар гаргалгаа бол нийгмийн даатгалын 2,4 их наяд төгрөг байгаа. 5 сангийн нийлбэр дүн нь. 2,4 их наядыг зарцуулж байгаа. Энэ мөнгө татварын мөнгө биш. Энийг хүмүүсээс аваад буцаагаад хүмүүст өгдөг. Энэ дээр гаргалгаа гаргах ёстой. Нийгмийн даатгалын сангаар энэ нийгмийн даатгал гэдэг чинь нийгэм аюулд орсон үед арга нь гэсэн даатгалын мөнгө шүү дээ. Нийгэм аюулд орчхоод байна. Энэ яг арыг нь дааж байгаа мөнгийг нь ашиглах хэрэгтэй байгаа. 
3 дугаар арга зам бол Оюутолгой үгүй ээ ер нь ямар ичихгүй юм бэ. Эрдэнэт гээд 4 дахин том жижиг уурхай 650 тэрбум төгрөгийн нийгмийн хариуцлага үүрч байгаа. Нийгмийн хариуцлагаа үүрээч гэж шаардаж шахах ёстой юм байгаа юм. Энэ хуулиараа. Энэ гуйлга биш. Монгол Улс гэж байгаа бол Монголын ард түмэн гэж байгаа бол Монголын бизнес эрхлэгчид гэж байгаа учраас Оюу толгой жилдээ 2 тэрбум орчин долларын орлого олдог. Энэ дээр нийгмийн хариуцлагаа үүрэх буюу энэ давагдашгүй хүчин зүйл болсон байхад Оюу толгойн гэрээнд өөрчлөлт оруулж Монголын ард түмэнд ашигтай болгох ёстой. Энэ бол нийгмийн хамгааллаас санал гаргаж Ерөнхий сайд нь Оюу толгойтой ширээн дээр нэг ширээн дээр сууж force majeure буюу давагдашгүй хүчин зүйл болчихлоо дайн болчихлоо. Нийгэм аюулд орчихлоо. Гэрээндээ өөрчлөлт оруулна. Монголын ард түмэнд ашигтай байлгана гэдэг шаардлагыг асуудлыг тавих бүрэн бололцоо үүслээ гэсэн санаа бас. Ингээд ийм 3, 4 алхам байгаа шүү дээ. Түрээс, банкны хүү, тэгээд ажилгүйдлийн асуудал байгаа. Цахилгаан дулааны.../минут дуусав/
Б.Жавхлан: Ганбаатар гишүүнд баярлалаа. Өөр үг хэлэх гишүүд байгаа билүү? Батжаргал гишүүний микрофоныг өгье. 
Ж.Батжаргал: Баярлалаа. Тэгэхээр авч хэрэгжүүлж байгаа арга хэмжээнүүд үр дүнтэй байгаа тодруулж нарийсгаж бас иргэд олон түмэнд зөв мэдээлэл өгөх ёстой. Тэр өрхийн мөнгөн орлого нэмэгдсэн тухай мэдээлэл бол яах аргагүй үнэн гарах ёстой. Хүүхдийн мөнгөөр чинь дамжиж очсон энэ халамж тэтгэврээр чинь дамжиж очсон юмнууд энэ тэрийг ингээд бүгдийг нь тооцоод үзэхээр зэрэг энэ чинь бараг түрүүн хэн Хүрэлбаатар сайдын ярьж байгаагаар бол 1,5 их наяд шахуу төгрөгийн мөнгө яг энүүгээр дамжаад очсон байгаад байгаа байхгүй юу. Тооцоололтыг нь хийгээд үзэхээр зэрэг.
Тэгэхээр мөнгөн орлогын хэмжээ нэмэгдсэн байх ёстой. Энийгээ харин бид зөв ойлгуулж зөв ярих учиртай юм гэж ингэж хэлмээр байгаа юм. Одоо бидэнд анхаарах ёстой 2 зүйл л байгаа. Энэ төрөөс гаргаад байгаа энэ аж ахуйн байгууллага иргэдээ хамгаалах чиглэлээр гаргаад байгаа энэ боломжуудыг ашиглахад тэр бизнесийн байгууллагуудын өөрсдийнх эрх ашгийг хамгаалдаг холбоо байгууллагуудтай нягт хамтарч ажилламаар байна. Худалдаа аж үйлдвэрийн танхим ч гэдэг юм уу наад эрх ашиг хангадаг үйлдвэрчин ч гэдэг юм уу энэ байгууллагуудтайгаа нягт хамтарч ажилламаар байна. 
Одоо тэр түрээсийн төлбөрийг бид хөнгөлье гэдэг асуудал ярилаа. Хангалтай хөнгөлөх боломжийг нь хийгээд өгчихлөө шүү дээ. Дулаан цахилгааныг нь тэглэсэн. Дээр нь орлогын татварыг нь чөлөөлөх тухай хуулийн заалт явж байна. Одоо тэгвэл үндэсний хэмжээнд объектоо түрээсэлж орлого олдог аж ахуйнуудыг чинь үйл ажиллагаа тов тодорхой байгаа. Тэрнийгээ тэр худалдаа аж үйлдвэрийн танхим дээрээ бүгдийг нь дуудаж авчраад яриад одоо хэдүүлээ энэ хүнд цаг үед цаашид тогтвортой хамтрагчтай гэдэг юм уу орлоготой байхын тулд орлогоо ингэж бууруулъя гэдэг юмаа тэнд ярилцаад төрдөө дэмжлэг болоод ажиллах ёстой. Энийг манай Хөдөлмөр, нийгмийн хамгааллын яам, Сангийн яам, Засгийн газар наад энэ олон нийтийн байгууллагуудтайгаа хамтарч ажиллах ажиллагаа тал дээрээ онцгой анхаармаар байна гэж.

2 дахь зүйл бол энэ тусгай сангуудыг ашиглаж үйлдвэрлэл үйлчилгээ тэр тусмаа энэ жижиг бизнес жижиг дунд үйлдвэрлэлээ дэмжих чиглэл дээр тодорхой хөрөнгө сан бий болгох хэрэгтэй байна. Бодлогын зээл 3 жилийн хугацаатай жилийн 4 хувийн хүүтэй ч гэдэг юм уу тийм зээл олгох асуудлыг наад Хөгжлийн банк наад Төрийн банк тэгээд одоо чөлөөтэй ашиглагдаж явдаг энэ Засгийн газрын тусгай сангуудынхаа эх үүсвэрийг татаж дайчлах замаар нэг 400 тэрбум төгрөг бүрдүүлэхэд наад руу чинь ер нь нэлээн л юм болно гэж би бол ингэж ойлгоод байгаа. Боломж нь байгаа энийг зохицуулах ёстой гэж бодоод байгаа. 
Дараагийн нэг анхаарах ёстой зүйл бол орлого багатай хөдөөгийн иргэдийнхээ амьдралыг дэмжих чиглэл дээр бид нэг тодорхой арга хэмжээ авмаар байна. 400 орчим толгой малтай түүнээс доош малтай байгаа өрхүүдийг нэг бодитой дэмжих хэмжээний арга хэмжээг авмаар байна. Дараагийн нэг хэлэх ёстой зүйл бол нь хөдөөгийн иргэд дээр энэ жил онцгой дэмжлэг болох юм бол тэр өвс тэжээлийн үнийг өнгөрсөн жилийнхээс илүүгүй байлгах олдцыг нэмэгдүүлэх чиглэл дээр саяын төрөөс бодлого болгоод.../минут дуусав/ 
өдХөдХХө
Б.Жавхлан: Батжаргал гишүүнд баярлалаа. Гишүүд үг хэлж дууслаа. Цахимаар оролцож байгаа Анандбазар гишүүний микрофоныг нээе. Гишүүдээ үг 3 минут байгаа шүү тэрийг тооцоолоорой. 
Ц.Анандбазар: Зарчмын зөрүүтэй саналыг дэвшүүлж байна. Энэ бол Нийгмийн хамгааллын сайд оролцож байгаа юм байна, Сангийн сайд байна. Хөдөөгөөс сонгогдсон эрхэм гишүүд байгаа. Үнэхээр энэ бол Ганбаатар гишүүний хэлсэнчлэн дайны нөхцөл үүсээд байгаа юм. Энэ дайны нөхцөл байдалд бид ард түмнийхээ нэг хэсгийг хоосон орхиод байна. Малчин ардуудаа ингэж орхиод бид эргээд малчин ардуудаасаа тусламж гуйх, Монголын энэ эрх чөлөө тусгаар тогтнолыг хамгаалж үлдсэн энэ ард түмнээ зүгээр үлдээнэ гэж ерөөсөө байж болохгүй. 
Батжаргал гишүүн сая бас хэлж байна. Гэхдээ үнийг хуучин үнээр нь гэж ингэж хэлж болохгүй. Улаанбаатар хот аймгийн төв, сумын төвд амьдарч байгаа бүх хүмүүс тог цахилгаан дулаан хогийнхоо үнийг тэг болгосон шүү дээ. Ядаж бид өвс тэжээлийн үнийг нь тэг болгож өгмөөр байна. Өөрөөр хэлбэл өвс тэжээл дээр нэг айлд 20 шуудай хивэг өгөх хэмжээний тусламж үзүүлэх горимын санал гаргаж байгаа юм.

Дээр нь түрүүн Сангийн сайд тайлбар тавиад байна лээ. Орон нутаг өөрөө татвар тавьж байгаа учраас учраа олно гэж. Энэ хүнд хэцүү нөхцөлд татварыг тэглэе гээгүй юм. 6 сар хүртэл хойшлуулах санал оруулж байгаа юм. Хэрэв 6 сар хүртэл хойшлуулах юм бол 6 сараас эхлээд энэ татварыг авч болно. Бололгүй яах вэ бид бол дэмжээд гаргасан шүү дээ баталсан. 3 дугаарт нийгмийн даатгалын шимтгэлийг тэглэх хэрэгтэй байна 6 сар хүртэл малчдын. Өнөөдөр малчид маань хоолоо битгий хэл зөвхөн мал дагаж явдгийн буянд л одоо хоол ундтай байгаа болохоос биш бусад ямар ч төлбөрийн чадваргүй болоод байна. Эрүүл мэндийн даатгалыг мөн 6 сар хүртэл тэглэе гэсэн ийм  4 зарчмын санал оруулж байгаа юм. 
Миний тооцоо хийсэн тооцоогоор бол ерөнхийдөө энэ 4 хөнгөлөлтөд 424 тэрбум төгрөгийн асуудал орох юм байна лээ. Монгол Улсад нийтдээ 280 гаруй мянган малчин өрх байдаг гэж бодох юм бол энэ боломжийн тоо. Сангийн сайдад хэлэхэд би энэний эх үүсвэрийг олж өгнө. Би ажиллаж байгаа. Ер нь саяын хөнгөлөлт дулаан цахилгаан хөнгөлөх хөнгөлөлтийг Төрийн өмчийн хорооны даргатай Эрдэнэт дээр би өөрөө ажиллаж байгаад саналыг нь оруулсан шүү дээ. Боломжгүй юм бол нэг ч байхгүй. Болох тал дээр нь бид дэмжих хэрэгтэй байна. Ингээд Байнгын хорооны гишүүд маань дэмжиж өгөөрэй. Малчин ардуудаа орхих юм бол эргэж очих нүүргүй болно шүү гэдгийг та бүхэндээ бас хэлье. Баярлалаа. 
Б.Жавхлан: Анандбазар гишүүнд баярлалаа. Гэхдээ Анандбазар гишүүнээ бид чинь өнөөдөр 3 хууль хэлэлцэж байгаа. Энд таны саяын гаргаж байгаа зарчмын зөрүүтэй санал чинь энэ 3 хуульд орж байгаа дурдагдсан хөндөгдсөн асуудлуудтай шууд холбогдохгүй байна шүү. Тэгээд таны саяын гаргасан санал бол төсвийн тодотголоор явах ийм асуудлууд та ярьж байна. Одоо яг энэ хэлэлцэж байгаа хууль маань бол хугацааг сунгаж байгаа л асуудал байгаа шүү дээ. Аж ахуйн нэгжийн орлогын албан татвараас хөнгөлөх чөлөөлөх тухай хуульд өөрчлөлт оруулах тухай гээд. Энэ дээр бол 2 зүйлтэй байгаа. 1 дүгээр зүйл нь бол 2020 оны 4 дүгээр сарын 09-ний өдөр баталсан Аж ахуйн нэгжийн орлогын албан татвараас хөнгөлөх, чөлөөлөх тухай хуулийн 1, 6 дугаар зүйлийн 2020 оны 01 дүгээр сарын 01-ний өдрийг хүртэлх хугацаанд гэснийг 2021 оны 7 дугаар сарын 01-ний өдрийг хүртэлх хугацаанд гэж тус тус өөрчилсүгэй гээд. 
2 дугаар зүйл энэ хуулийг 2021 оны 01 дүгээр сарын 01-ний өдрөөс 2021 оны 7 дугаар сарын 01-ний өдрийг хүртэлх хугацаанд дагаж мөрдөнө гэсэн ийм л 2 зүйлтэй хуулийн төслийг бид нар одоо хэлэлцэж байна.  Тэр таны гаргасан сая энэ зарчмын зөрүүтэй саналын томьёоллыг энэ хэлэлцэж байгаа хуультай холбогдуулан хүлээж авах боломжгүй ийм асуудал байна шүү. 
Коронавируст халдварын цар тахлын үед нийгмийн хамгааллын чиглэлээр авч хэрэгжүүлсэн арга хэмжээ түүний үр дүнгийн талаарх Хөдөлмөр, нийгмийн хамгааллын сайдын мэдээллийг сонслоо. Ариунзаяа сайдад баярлалаа. Дараагийн асуудалдаа оръё. 
Гурав.Аж ахуйн нэгжийн орлогын албан татвараас хөнгөлөх чөлөөлөх тухай хуульд өөрчлөлт оруулах тухай хуулийн төслийн анхны хэлэлцүүлгийг хэлэлцэж эхэлье. 

Ажлын хэсгийн бүрэлдэхүүн Чимэдийн Хүрэлбаатар Сангийн сайд, Бямбарагчаагийн Тэлмүүн Сангийн яамны Төсвийн бодлого, төлөвлөлтийн газрын Орлогын хэлтсийн дарга, Уртнасангийн Мөнхзул Сангийн яамны Төсвийн бодлого, төлөвлөлтийн газрын Орлогын хэлтсийн ахлах мэргэжилтэн, Дамдинпүрэвийн Цогтжаргал Татварын ерөнхий газрын дэд дарга, Далайгийн Хүрэлчулуун Татварын ерөнхий газрын Татвар төлөгчдөд үйлчлэх газрын дарга. 
 Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу хуулийн төслийг зүйл бүрээр хэлэлцэх бөгөөд гишүүн хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно. Өнөөдөр ихэнх гишүүд маань онлайнаар цахимаар оролцож байгаа учраас энэ цахим горимыг та бүхэндээ дахин сануулъя. Гишүүд санал хураалтад оролцохдоо myparliament программыг ашиглах ба ipad төхөөрөмжийнхөө wifi унтраагаад 3g sim картаараа орсон байх шаардлагатай шүү. Санал өгөхдөө myparliament программд орж зүүн дээд буланд байрлах онлайн санал хураалт гэсэн зэс рүү нэвтрэн чуулганы нэгдсэн хуралдаан гэсэн сонголтыг сонгож санал хураалтад оролцоно. 
 Ингээд 2 зүйл бүхий хуулийн төслийг хэлэлцэх рүүгээ оръё. Хуулийн төслийн 1 дүгээр зүйлтэй холбогдуулан асуулт асуух гишүүд байна уу? 1 дүгээр зүйлтэй холбогдуулж Одонтуяа гишүүн асуулт асуух нэрээ өгсөн байна. Гишүүнээр нэр тасаллаа. Ганбаатар гишүүн нэмэгдлээ. Одонтуяа гишүүний микрофоныг өгье. 

С.Одонтуяа: Та бүхэндээ өглөөний мэнд хүргэе. Сонсогдож байна уу? 
Б.Жавхлан: Сонсогдож байна гишүүнээ. Өглөөний мэнд. 
С.Одонтуяа: Тэгэхээр нэг ийм асуудал байгаа юм. Энэ миний хэлэх гэж байгаа асуулт бол дараагийн 2, 3 хуультай бас шууд холбоотой. Өөрөөр хэлбэл ер нь энэ татварын хөнгөлөлт чөлөөлөлтийг ямар нэгэн ялгавартай олгох нь зүйтэй гэдгийг өчигдөр бас маш олон гишүүд хэлсэн. Даваасүрэн гишүүн, Ганбаатар гишүүн, Алтанхуяг гишүүн гээд их олуулаа хэлсэн л дээ. Тэгэхээр энийг энэ анхны хэлэлцүүлэг дээрээ бас тусгамаар байна. 
Өөрөөр хэлбэл үйл ажиллагаа нь хэвийн явж байгаа буюу ашигтай ажиллаж байгаа ийм компаниуд байгаа. Жишээлбэл зэсийн экспортын компаниуд байна. Энэ компаниудад бас хөнгөлөлт чөлөөлөлт үйлчлэх нь бас төдийлөн тохиромжгүй юм. Яагаад гэхээр бид нар чинь татварын орлого арай гэж бүрдүүлэх гэж байгаа хүмүүс энэ дээр нэг тодорхой хариулт өгөөч. Энэ дээр бид заавал саналын томьёолол бичиж оруулах ёстой юу, эсхүл энэ угаасаа орчихсон байгаа гэдгийг нэгдмэл хариулаад өгөхгүй юу?
Дээрээс нь зарим аж ахуйн нэгжүүд бол үйл ажиллагаа нь хэвийн байна. Бид нар бас сая тэр Батжаргал гишүүн нэг чухал юм хэллээ. Бид нар энэ ковидыг ашиглаад ер нь урт хугацааны стратеги бодлогоо бас энэ татварын хөнгөлөлт чөлөөлөлтөөрөө дамжуулж хэрэгжүүлэх нь өөрөө их чухал байгаа. Жишээлбэл архи тамхины компаниуд бид нар энэ хөнгөлөлт чөлөөлөлтийг өгөөд байх нь бас зөв ч юм уу буруу ч юм уу. Импортыг орлох энэ сайхан хүнсний бүтээгдэхүүн үйлдвэрлэж байгаа компаниудыг дэмжье гэсэн ийм ер нь нэг бодлогын чиглэлтэй зүйлүүд хэр тусгагдсан юм бол?
Хэрэв энэ дээр ямар нэгэн юм тусгагдаагүй бүх аж ахуйн нэгжүүдийг тэр дараагийн хэлэлцэх хууль дээр ч гэсэн алдангиас чөлөөлөх энэ тэр гэсэн энэ зүйлүүд дээр бүгдээрээ хавтгайрсан байгаа бол энэ дээр нэг ажлын хэсэг ажиллах нь бол зөв байх гэсэн ийм саналтай байна. Асуулт л даа. Яг энэний.../минут дуусав/
Б.Жавхлан: Одонтуяа гишүүнд баярлалаа. Бид одоо үйлчилж байгаа хуулийн хугацааг сунгах гэж байгаа. Энэ үйлчлэх хугацаанд аж ахуйн нэгжийн орлогын албан татвараас чөлөөлөх, хөнгөлөх энэ зохицуулалт нь зах худалдааны төв болон худалдаа үйлдвэр үйлчилгээ хувийн сургууль цэцэрлэг хүүхэд харах үйлчилгээний зориулалтаар байр талбай түрээслүүлсэн албан татвар төлөгч түрээсийн төлбөрөө борлуулсан нь гэрээ болон Татварын ерөнхий хуулийн 28.5-д заасан төлбөрийн баримтаар нотлогдсон тохиолдолд бууруулсан хэмжээгээр түрээсийн орлогод ноогдуулах аж ахуйн нэгжийн орлогын албан татварын хөнгөлөлт эдлүүлэх гэж байгаа юм. 
Тэгэхээр саяын Одонтуяа гишүүний хэлсэн хэлж байгаа анхааруулж байгаа тэдгээр аж ахуйн нэгжүүд бол энэ татвараас хөнгөлөх чөлөөлөлтөд хамрагдахгүй гэж ойлгох хэрэгтэй. Энэ талаар Сангийн сайд нэмээд тодруулаад хариулт өгөх юу. Сангийн сайдын микрофоныг өгье. 

Ч.Хүрэлбаатар: Сая бол Төсвийн байнгын хорооны дарга Жавхлан дарга бол үндсэндээ бүгдийг нь хэлчихлээ. Энэ бол нөгөө түрээсийн төлбөрөөс хөнгөлөх чөлөөлөх тухай асуудал байгаа учраас тэр зэс юм уу архи спиртийн төрлөөр үйл ажиллагаа явуулдаг аж ахуйн нэгжүүдийн асуудлууд биш юм гэдгийг би хэлмээр байна. 

Б.Жавхлан: Гишүүд асуулт, цахимаар оролцож байгаа Батжаргал гишүүний микрофоныг өгье. 1 дүгээр зүйлтэй холбогдуулж асуулт асууж санал хэлнэ шүү Батжаргал гишүүнээ.
Ж.Батжаргал: Баярлалаа. Тэгэхээр хуулийн ерөнхий бол дэмжиж байгаа юм. Наад түрээсийн төлбөрийг хөнгөлөхөөр зэрэг тэрэнд нь ноогдох орлогын албан татварыг хөнгөлөх юм байна гэж ингэж ойлгож тооцоод яваад байгаа. Зүгээр өчигдөр сайд ярихдаа бол ерөөсөө хөнгөлсөн түрээсийн төлбөрийн нийт дүнг төлөх татвараас нь хасах тухай юм ярьсан би тэгж ойлгосон. Тэрэн дээр нь нэг тайлбар авах шаардлага байгаад байгаа юм. 

2 дугаарт тэр Ганбаатар гишүүн өчигдөр яриад наад хууль чинь анх гарахдаа 2 зүйлтэй гарсан. Гэтэл энэ одоо өргөн баригдаад ороод ирээд байгаа асуудлыг чинь уншаад үзэхээр 2 дахь зүйл нь мөн нэг адил хугацааны хувьд үйлчлэгдэх гээд байгаа юм биш үү гэдэг юм яригдаад байна лээ. Тэрнийхээ тайлбарыг нэг авъя гэж. Баярлалаа. 
Б.Жавхлан: Би бас асууя гэж бодож байлаа тэр асуултыг Батжаргал гишүүн маань асуучихлаа. Хүрэлбаатар сайд асуултад хариулаарай. Тэр энэ одоо сунгах гэж байгаа хууль 2 заалттай байсан. 2 дугаар заалт дээрээ 1,5 тэрбум төгрөгөөс бага орлоготой аж ахуйн нэгжүүдийн татварын хөнгөлөлт байсан. Энэ үр дүнгээ өгсөнгүй юу тийм дорвитой арга хэмжээ болсонгүй юу. Яагаад энэ заалт маань одоо сунгах хууль дээрээ хийгдээд ороод ирсэн бэ?
Ч.Хүрэлбаатар: Батжаргал гишүүн бас Жавхлан даргын асуултад хариулъя. Тэгэхээр эхний заалтыг нь бид нар үйлчлэх хугацааг нь сунгаад өгч байгаа юм. 2 дахь заалтынх нь үйлчлэх хугацааг нь сунгаж өгөөгүй учраас энэ 12 дугаар сарын 31-нээр дуусгавар болж байгаа юм. 2 дугаар заалт нь бол 1,5 тэрбум төгрөг хүртэлх орлоготой аж ахуйн нэгжүүдийн төлөх татварыг тэглэх тухай асуудал байсан. Яг үнэндээ бол одоо 2019 оны 3 дугаар сард батлагдсан татварын багц хуулиудаар бол үндсэндээ 1,5 тэрбум төгрөгөөс доошоо орлоготой аж ахуйн нэгжүүд 90 хувийн хөнгөлөлт эдэлж явж байгаа. 
Тэгэхээр энүүгээр явж болох юм байна. Үндсэндээ 1 хувийн татвар төлөөд явах ийм л байдалтай байгаа учраас энийг бол үргэлжлүүлээд явъя. Энийг бол тэр 90 хувийн хөнгөлөлттэй байж байгаа нь болно гэж бид нар үзсэн гэдгийг бол онцолж хэлмээр байна. Ер нь 2021 онд нөхцөл байдлыг бид нар анх тооцоолохдоо бас нэлээд өөдрөг байдлаар ч бас тооцож байсан. Ер нь эдийн засгаа бид нар бас цаашдаа тийм коронавирусийн асуудлыг цэгцлээд бас вакцинтай холбогдуулаад ер нь авч хэрэгжүүлж байгаа арга хэмжээнүүд маань үр дүнгээ үзнэ гэж байсан учраас бид нар энэ удаа бол оруулахгүйгээр орж ирсэн гэдгийг бол хэлье. 
Батжаргал гишүүний эхний асуулт нь бол түрээсийн төлбөр дээр төлөгдөх ёстой тэр төлөөгүйн хөнгөлсөн хэмжээгээр нь дараа нь бүрэн агуулгаар нь 4 жилийн турш ирэх жилийнх нь орлогоос татварт ноогдох төлөх ёстой татвараас нь хасаж тооцоод тэр төлөх ёстой татвараас нь илүү гараад байвал 4 жилийн хугацаанд нь шингээж төлнө гэж өчигдөр өгсөн тайлбар бол тэр зөв. Тэрүүгээр тэгж ойлгож явна. 

Б.Жавхлан: Гишүүд асуулт асууж, хариулт авлаа. Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүд байна уу, асуулт юм уу? Уучлаарай 1 дүгээр зүйлтэй холбогдуулж танхимаас Сайнхүүгийн Ганбаатар гишүүнд асуулт байгаа юм байна. Гишүүний микрофоныг нээж өгье. 
С.Ганбаатар: Би энэ Одонтуяа гишүүн болон бусад хэлж байгаа гишүүдийн бас саналтай санал нэг байгаа. Бас бидний санаа зовж байгаа зүйлүүд бас байгаа. Тэгээд энэ дээр тэр 2 дугаар зүйл гээд энэ 1 сарын 01-нээс хойш ингээд хэрэгжихээ больж байгаа энэ тогтоолыг зарчмын зөрүүтэй саналаар би бас санал асуулгад оруулах ийм боломжийг бас би судалж ажлын Төсвийн байнгын хорооны ажлын хэсгийнхэнтэй бас ярилцана. Тэгээд түрүүн миний асууя гэсэн асуулт бас түрүүний гишүүдтэй давхардсан учраас асуултаа больё. 

Б.Жавхлан: Ганбаатар гишүүнд баярлалаа. Хүрэлбаатар сайдаа гишүүд ер нь асуугаад байгаа шүү. Хэрэв ингээд татвараас чөлөөлнө хөнгөлнө гээд зөвхөн энэ хуулиас гадна хуулиуд дээр ч гэсэн сайн дураараа энэ хугацаанд боломж нь байгаад нийгмийн хариуцлагаа хүлээгээд татвараа хөнгөлүүлэхгүй чөлөөлүүлэхгүй бид нар энийгээ төлөөд явъя. Нийгмийн даатгалаа ч гэсэндээ төлөөд явъя гэж байгаа ийм аж ахуйн нэгжүүд байхыг үгүйсгэхгүй. Тэдгээр аж ахуйн нэгж иргэдэд боломжийг нь олгоод энэ хууль дээрээ тийм бас зохицуулалт хийх талын юм дараа бодох хэрэгтэй байх шүү. 
Нэгэнт хуулиар нь бүгдийг нь ингээд чөлөөлөхөөр тийм боломж нь хаагдах учраас тийм боломж үлдээх нь зөв юм байна лээ. Тэрийг анхаараарай. Хуулийн төслийн 1 дүгээр зүйлтэй холбогдуулаад зарчмын зөрүүтэй санал гарсангүй. Тэгвэл дахиж протоколд тодруулж үлдээх ёстой юм байна. Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүд байна уу? Алга байна. Хуулийн төслийн 2 дугаар зүйлтэй холбогдуулан асуулт асуух гишүүд байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүд байна уу? Алга байна. 
Ингэхээр өргөн барьсан хуулийн 1, 2 дугаар зүйлтэй холбогдуулан зарчмын зөрүүтэй санал гаргаагүй учраас Дэгийн тухай хуулийн 39.22-д заасны дагуу хуулийн төслийг анхны хэлэлцүүлгээр эцэслэн батлах горимын санал гаргаж байна. Уг саналаар санал хураалт явуулъя. Санал хураалт. Эхнийх бүртгэлийн санал хураалт шүү тест санал хураалт. Техникийнхэн бэлэн байна уу санал хураалт. Ipad-аараа гишүүд санал хураалтаа өгнө шүү гишүүд анхааралтай байгаарай. Манай техникийн албаныхан бэлэн байна уу, санал хураалт. Энэ тест санал хураалт явж байна. Техникийн албаныхан маань жаахан саад гарсан шиг байна. Гишүүдээсээ хүлцэл өчье. Түр хүлээх хэрэгтэй боллоо шүү. Энэ санал хураалт бол хүчингүй шүү. Одоо тест санал хураалт гишүүдээ анхааралтай байгаарай. Бүртгэлийн санал хураалт амжилттай боллоо. Санал хураалтад 17 гишүүн оролцож байна шүү. Онлайнаар оролцож байгаа гишүүддээ баярлалаа. 

Үндсэн санал хураалтдаа оръё. Гишүүд анхааралтай байгаарай. Санал хураалт. Санал хураалтад 17 гишүүн оролцож 14 гишүүн дэмжиж 82,4 хувийн саналаар горимын санал дэмжигдлээ. Ийм учраас Аж ахуйн нэгжийн орлогын албан татвараас хөнгөлөх, чөлөөлөх тухай хуульд өөрчлөлт оруулах тухай хуулийн төслийг анхны хэлэлцүүлгээр батлуулахаар Улсын Их Хурлын нэгдсэн чуулганд танилцуулахаар боллоо. Хуулийн төслийн анхны хэлэлцүүлэг хийсэн талаар Байнгын хорооноос санал, дүгнэлтийг Улсын Их Хурлын гишүүн Сайнхүүгийн Ганбаатар нэгдсэн хуралдаанд танилцуулна. Хуулийн төслийн анхны хэлэлцүүлгийг хэлэлцэж дууслаа. Дараагийн асуудалдаа оръё.
Дөрөв.Татварын алданги, торгуулиас чөлөөлөх тухай хуулийн төслийн анхны хэлэлцүүлгийг хэлэлцэж эхэлье.

Ажлын хэсгийн бүрэлдэхүүн хэвээрээ. Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 10-д заасны дагуу хуулийн төслийг зүйл бүрээр хэлэлцэх бөгөөд гишүүн хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно. Хуулийн төслийн 1 дүгээр зүйлтэй холбогдуулан асуулт асуух гишүүд байна уу? Алга байна. Хуулийн төслийн, Батжаргал гишүүн асуулт байгаа юм байна. Батжаргал гишүүний микрофоныг өгье. 

Ж.Батжаргал: Баярлалаа. Хуулийн төслөөс асуух зүйл байгаад байгаа юм. Цаг хугацааны хувьд би бас хэд хэдэн удаа яриад байна. 9 сарын 01-нээс 12 сарын 31-ний хооронд тайлангаар тооцогдоод гараад ирсэн тэр төлөх ёстой орлогууд дээр нь төлөөгүй хугацааны алданги торгуулийг нь чөлөөлөхөөр тооцоод ингэж л шийдвэр гаргахгүй бол ирээдүй рүү харж тийм боломж хийхээр зэрэг наадах чинь орлогоо төлөхгүй байх тийм сонирхлыг бий болгох гээд байна. Тийм учраас гараад яваад үр дүн нь гарч ирсэн тэгээд тэрэн дээр нь алданги торгууль тавигдсан бол тэрийг нь чөлөөлдөг зарчмаар хуулийнхаа зохицуулалтыг хийхгүй бол ирээдүй рүү харж тийм хуулийн зохицуулалт хийхээр болохгүй байна гэж ингэж хараад байгаа. 
Ер нь бол би Байнгын хорооны даргыг санаачлаач гэж хэлэх гээд байна. Одоо орж ирээгүй гэж хэлээд зарчмын зөрүүтэй санал хүлээж авахгүй байх л даа. Тэгэхээр зэрэг ерөөсөө 7 сарын 01-нийг 1 сарын 01-нээс 7 сарын 01-ний хооронд тэр 1,5 тэрбум төгрөг хүртэл одоо борлуулалтын орлоготой наад аж ахуйн байгууллагуудынхаа орлогын албан татварыг тэглэхээр хууль санаачилмаар байна. Тэгж байж бид энэ нэг жижиг аж ахуйнуудаа бас хамгаалж үлдэх бололцоо боломж бүрдэх юм гэж ингэж хараад байна. Баярлалаа. 
Б.Жавхлан: Хүрэлбаатар сайдын микрофоныг өгье. 
Ч.Хүрэлбаатар: Батжаргал гишүүний асуултад хариулъя. Ер нь энэ Засгийн газраас оруулж ирсэн энэ арга хэмжээ бол коронавирусийн цар тахалтай холбоотойгоор оруулж ирсэн арга хэмжээ. Тэгээд энэний өмнө нь бас өчигдөр бас асуултад хариулахдаа нийтдээ 870-аад тэрбум төгрөгийн татварын өөр дээр холбогдуулаад төлөх алданги торгуулийг бол бид нар өнгөрсөн хугацаанд бол хөнгөлж чөлөөлсөн байдаг. Үүнд зориулаад 49 тэрбум төгрөг зарцуулагдсан. Алданги, торгуулийг бол чөлөөлсөн байдаг. Тэгэхээр ийм хөл хориотой бүх нийтийн бэлэн болон өндөржүүлсэн бэлэн байдлыг байж байгаа нөхцөл байдалтай нь уялдуулаад зарлаж байгаа тохиолдолд бол энэ арга хэмжээг бол энэ аваад явах нь зүйтэй байх.
Мэдээж төсвийн орлогоо бодоод үзвэл энэ Батжаргал гишүүний хэлж байгаа зүйлтэй бол би санал нэг байна. Гэхдээ яг бодитойгоор аж ахуйн нэгжүүд дээр үүсээд байгаа дарамтыг нь хөнгөлж өгөх ёстой гээд үзэх юм бол энэ Засгийн газраас оруулж ирсэн тогтоолыг ийм хэлбэрээр нь явуулан нь зүйтэй юм байна гэдгийг би хэлмээр байна. Дээр нь тэр нэг 1,5 тэрбум төгрөгөөс доошоо борлуулалтын орлоготой аж ахуйн нэгжүүдийн татвар 1 байгааг тэглэе гэж ярьж байна л даа. Тэгэхээр ер нь сая ус цахилгаан бохир цэвэр ус уур хог гээд олон асуудлаа бид нар одоо төр өмнөөс нь төлөхөөр үүрэг үүрээд явж байгаа энэ үед бол бид энэ авах ёстой 1 хувийнхаа татварыг бол ноогдуулаад аваад явах нь зөв болов уу гэж бодож байна. Ашиггүй ажиллавал угаасаа төлөхгүй шүү дээ. Тэгэхээр ашигтай ажиллаж байгаа бол 1 хувийнхаа татвараа гаргаад төлөөд тайландаа хийгээд явах нь илүү зөв гэсэн ийм л байр суурьтайгаа байгаагаа хэлье. 
Б.Жавхлан: Гишүүд асуулт асууж хариулт авлаа. Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүд байна уу? Алга байна. Хуулийн төслийн 2 дугаар зүйлтэй холбогдуулан асуулт асуух гишүүд байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүд байна уу? Алга байна. Мөн гишүүд ийм асуулт бас тодруулж байсан шүү. 1,5-аас ингээд 1,5 хүртэлх аж ахуйн нэгжүүдийн хэрэв ашигтай ажилласан тохиолдолд 1 хувийн ийм татвар ноогдуулж байгаа. 1,5-аас дээшид нь бол мөн ийм шатлалтайгаараа татвар ноогдуулж байгаа татварын хууль маань хүчин төгөлдөр үйлчилж байгаа юм. Тэнд бол ямар нэгэн өөрчлөлт хөнгөлөлт чөлөөлөлт бол байхгүй. Алдангитай холбоотой асуудлуудыг бол энэ хуулиар зохицуулж байгаа гэдгийг дахиж гишүүддээ нэмэлт мэдээлэл өгье. 
Ингээд зарчмын зөрүүтэй саналууд гараагүй учраас Дэгийн тухай хуулийн 39.22-ын дагуу өргөн баригдсан хуулийн төслийг анхны хэлэлцүүлгээр Улсын Их Хурлын нэгдсэн чуулган дээр танилцуулж батлуулъя гэсэн ийм горимын санал гаргаж байна. Ингээд горимын саналаар санал хураалт. Гишүүд анхааралтай байгаарай. Энэ үндсэн санал хураалт шүү шууд. Санал хураалтад 17 гишүүн оролцож 13 гишүүн дэмжиж 76,5 хувиар горимын санал дэмжигдлээ. Ийм учраас Татварын алданги, торгуулиас чөлөөлөх тухай хуулийн төслийг Улсын Их Хурлын нэгдсэн чуулганаар анхны хэлэлцүүлгээр эцэслэн баталъя гэсэн ийм танилцуулга Улсын Их Хурлын нэгдсэн чуулганд хүргэгдэх нь байна. Ингээд хуулийн төслийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Анандбазар нэгдсэн хуралдаанд танилцуулна. Хуулийн төслийн анхны хэлэлцүүлгийг хэлэлцэж дууслаа. Дараагийн асуудалдаа оръё. 
Тав.Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай хуулийн төслийн анхны хэлэлцүүлгийг хэлэлцэж эхэлье. 

Ажлын хэсгийн бүрэлдэхүүнийг танилцуулъя. Аюушийн Ариунзаяа Хөдөлмөр, нийгмийн хамгааллын сайд, Гомбосүрэнгийн Өнөрбаяр Хөдөлмөр, нийгмийн хамгааллын яамны Төрийн нарийн бичгийн дарга, Амарсайханы Хишигбаяр Хөдөлмөр, нийгмийн хамгааллын яамны Бодлого, төлөвлөлтийн газрын дарга, Дондовын Зоригт Нийгмийн даатгалын ерөнхий газрын дарга, Бумчанагийн Даваахүү Нийгмийн даатгалын ерөнхий газрын Санхүү бүртгэлийн газрын дарга. 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу хуулийн төслийг зүйл бүрээр хэлэлцэх бөгөөд гишүүн хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно. Хуулийн төслийн 1 дүгээр зүйлтэй холбогдуулан асуулт асуух гишүүд байна уу? Даваасүрэн гишүүн, Ганбаатар гишүүдээр, Батжаргал гишүүдээр тасаллаа. Даваасүрэн гишүүний микрофоныг нээж өгье. Гишүүнээ өглөөний мэнд эрье.

Ц.Даваасүрэн: Та бүгдэд ч гэсэн өглөөний мэнд эрье. Өчигдөр би бас энийг асуудлыг хэлэлцэх эсэхийг хэлэлцэж байхад нэг санал хэлсэн юм. Энэ татварын нийгмийн даатгалын шимтгэлийн энэ хөнгөлөлт гэдэг юм уу энэ торгуулиудыг чөлөөлж байгаа асуудлыг ер нь хавтгайруулахгүй байвал яасан юм бэ гээд байгаа юм л даа. Ингээд нэг Байнгын хорооноос зарчмын зөрүүтэй санал гаргаад жишээлбэл тодорхой үнэхээр өндөр ашигтай ажиллаж байгаа уул уурхайн компаниуд гэдэг юм уу банкны салбар тэгээд бас ашигтай салбарууд байна шүү дээ. Тэгэхээр эд нарыгаа хамруулахгүй шүү гэсэн нэг ийм заалт оруулчихвал яадаг юм бэ? 

Тэгэхгүй бол наадахыг чинь бас далимдуулж хэрэглэхдээ гол манай томоохон татвар төлөгчид маань удаашруулах ийм юм гарах юм бол ялангуяа төсөв хүндэрсэн байгаа, орлого хүнд байгаа энэ үед бол жаахан төвөгтэй. Одоо энийг чинь бас буруугаар ашиглах хүн байж л байгаа шүү дээ наад дотор чинь. Тийм учраас энэ нэг алданги торгуулийн асуудлыг бол хавтгайруулмааргүй байна ийм зарчмын зөрүүтэй санал оруулбал яасан юм бэ ийм санал байна. 

Б.Жавхлан: Даваасүрэн гишүүн энэ өчигдөр бас энэ талаар ярьж байсан. Энэ нийгмийн даатгалын нөгөө үндсэн шимтгэл биш торгууль, алдангиас чөлөөлөх ийм асуудал байгаа. Тэгэхээр яг одоо нийгмийн даатгалд дорвитой шимтгэлээ төлдөг цаг хугацаанд төлөөд явдаг энэ аж ахуйн нэгжүүд маань мөн энэ ковидын үед энэ асуудлуудад хөндөгдөж нэрвэгдээгүй хүндрэл учраагүй ингээд төлөөд явж байгаа аж ахуйн нэгжүүд аль болох хугацаандаа төлөөд л явах болов уу. Тэрнээс биш одоо торгууль ноогдуулаад хугацаанаас нь хэтрүүлээд алданги тооцуулах хэмжээний хугацаа хоцрогдол ч юм уу тийм зүйлүүд дээр одоо ороод явах нь өөрсдөд нь эргээд ямар нэг тийм эерэг үр дүн хөнгөлөлт авчрахгүй учраас айхавтар тийм тэндээс бултах тийм юунууд гарахгүй болов уу гэж бодох юм. 
Би бол тэгж бодож байна зүгээр. Энэ дээр Хөдөлмөр, нийгмийн хамгааллын яамныхан ямар санал байна сонсъё. Ариунзаяа сайдын микрофоныг өгье. 

А.Ариунзаяа: Шимтгэлээс бол чөлөөлөөгүй. Шимтгэл нь бол хугацаандаа бодогдоод явна. Тэгээд өр бодогдохгүй шимтгэлээ бас цаг тухай бүртээ төлөхийг бол мэдээж бид хэрэв энэ шийдвэр гарах юм бол уриалж дуудахаас өөр гарцаагүй байдалд хүрнэ. Зүгээр яг Байнгын хорооны гишүүд маань бас тусгайлаад яг одоо энэ цахилгаан төлбөрөөс чөлөөлөхөд цахилгаан хог ус бид одоо нөгөө төлбөрөөс чөлөөлөхөд тусгайлж уул уурхай, криптовалют, улсын төсөвт байгууллагууд гээд онцгойлоод яг нэг тийм тодорхой салбаруудыг бас чөлөөлөхгүй шүү гэсэн шийдвэрийг бас гаргасан байсан. Тэгээд яг нийгмийн даатгалын сангийн хувьд бол нэлээдгүй хүндрэлтэй байгаа гэдгийг л бас хэлье.
Б.Жавхлан: Ариунзаяа сайдаа одоо ингээд чуулган руу ороход та бүхэн бас нэмж нэг иймэрхүү мэдээллүүд ярьдаг байх хэрэгтэй шүү. Энэ хөнгөлөлт чөлөөлөлтүүдээс хэчнээн 21 оны Төсвийн хуульд тусгагдсан орлогоос одоо хэчнээн нь тасарна. Тэр хэмжээгээр нийгмийн даатгалын сан өрөнд орно гэсэн үг шүү дээ. Бид нар нөгөө талдаа тэтгэврээ бууруулаагүй. 1 төгрөгөөр ч бууруулаагүй. Харин орлогоо л ингээд бууруулаад байгаа. Тийм учраас ийм хэмжээний бид орлого тасалдсан хэдий ч нийгмийн даатгалын хувьд сангийн хувьд тэтгэвэр авагч нартаа одоо 1 төгрөгийн ч бууруулахгүйгээр ийм хэмжээний тэтгэврийн нийгмийн даатгалын сангийнхаа зардлыг үүрээд явна гээд. Ийм зохицуулалтуудаа хэлж байх хэрэгтэй шүү. Батжаргал гишүүний микрофон камерыг өгье. 
Ж.Батжаргал: Баярлалаа. Энэ хуулийг дэмжиж байна. Гэхдээ одоо бид уг нь энэ арга хэмжээг нэг удаа өнгөрсөн цаг хугацаа дээр л хэрэгжүүлдэг хууль баймаар санагдаад байгаа юм. Яг одоогийн байдлаар тогтоогдоод гараад ирсэн тэр торгууль нь алданги нь хэд байгаа юм тэрийг нь чөлөөлөх тухай ярьж байгаа бол асуудал алга. Хийх ёстой энийг. Ирээдүй рүү харуулаад хийхээр чинь наад ордог орлого чинь саатаад тэрнийгээ дагаад тэтгэвэр тэтгэмжийн чинь тавилтыг хүндрүүлнэ шүү дээ. Угаасаа сая сайдын ярьж байгаа өөрөө аж ахуйн байгууллагууддаа уриалан дуудаж байгаа байхгүй юу. 
7 сарын 01 хүртэл төлөхгүй байж болно гэдгийг өөрсдөө наад хуулиараа дуудаад байгаа байхгүй юу. Тэгээд энэ чинь ямар юмных нь орлогын бүрдэлт ярих юм бэ? Байдал нөхцөл чинь хүндэрнэ шүү дээ энэ чинь угаасаа. Харин угаасаа төлж чадахгүй нь тодорхой байгаа аж ахуй эд нар байгаа юм бол тэрнийх нь дарамт юмыг бууруулахын тулд одоо үүд хаалгыг нь нээгээгүй байгаа ахуй үйлчилгээний салбаруудаа гэдэг юм уу эсхүл 1,5 тэрбум төгрөг хүртэл орлоготой энэ аж ахуйн байгууллагуудын нийгмийн даатгалын шимтгэлийг 01 сарын 01-нээс 7 сарын 01 хүртэл ажил олгогч төлдөг шимтгэлийг нь 2 пунктээр бууруулъя гээд гаргачих юм бол энэ жинхэнэ нүдээ олсон том дэмжлэг болно. 
Тэрнээс биш хэзээ тавигдах торгууль алдангийг чөлөөлснөөрөө ямар дэмжлэг болдог юм бэ? Ерөөсөө харин төлөхгүй байхыг энд уриалан дуудаад байгаа байхгүй юу. Тэгэхээр ийм хуулиудаа одоо ер нь нэг жаахан арай өөрөөр харцгаамаар санагдаад байх юм. Тэгээд юм ярихаар нэг ийм марзан хууль оруулж ирээд тэрнийгээ хатуу бариад зүтгүүлээд байдаг. Өөр юм оруулахаар зэрэг наад дээр чинь өргөн баригдаж орж ирсэн хуулийн төсөлд хөндөгдөөгүй юунууд байна. Тийм учраас ярих боломжгүй гэдэг юм яриад байдаг. Тийм учраас би одоо Төсвийн байнгын хороог бас яг миний энэ ярьж байгаагаар хуулийн төсөл санаачилж оруулах хэрэгтэй. Тэгэхгүй бол наадах чинь энэ аж ахуйн байгууллагад дэм болох юм ерөөсөө болохгүй. Нийгмийн даатгалын шимтгэл гэдэг бол орлого олсон эсэхээс үл хамаараад ажилчдаа байлгаад цалин л.../минут дуусав/

Б.Жавхлан: Батжаргал гишүүнд баярлалаа. Батжаргал гишүүн өчигдөр бас яг энэ саналаа хэлж байсан. Ариунзаяа сайд энэ дээр их тодорхой мэргэжлийн талаас нь өөрсдөө юу гэж харж байна вэ тайлбарлаач. Энэ их зөв санал гаргаж байгаа шүү. Маш зөв санал гаргаж байгаа. Ирээдүйд 7 сарын 01 болтол алданги торгууль төлөхгүй. Тэрийг чинь чөлөөллөө гэхээр энэ хугацаандаа төлдөг байсан аж ахуйн нэгжүүд чинь хүртэл айх юмгүй болно шүү дээ. Шимтгэлгүй юм  чинь торгуульгүй юм чинь 1 сард, 2 сард үйл ажиллагаанууд чинь хүндрэлтэй байх нь. 6, 7 сар хүртэл хойшлуулъя. 7 сарын 01-нээс хойш ер нь бас юу ч болоо билээ гээд ингээд хойшоо суугаад байна шүү дээ. Тэгэхээр та нарын энэ орлого талд чинь тасрах ийм эрсдэл үүснэ. Эсхүл үгүй энэ мэргэжлийн талаас нь хараач. Хэрэв үнэхээр тийм эрсдэл үүсэхээр бодитойгоор байвал саяын Батжаргал гишүүний хэлснээр өөр хувилбар бодох өөр хуулийн төсөл санаачлах гаргах ийм шаардлага үүсэх нь байна шүү. Батжаргал гишүүний хэлж байгаатай бол би санал нийлж байна. Даваасүрэн гишүүн ч бас мөн энийг хэлээд байгаа. Энд Ганбаатар гишүүн бас хэлэх гээд байх шиг байна энд. Тийм байна. Яамныхны саналын сонсъё. 
А.Ариунзаяа: Батжаргал гишүүн болоод Төсвийн байнгын хорооны гишүүддээ талархлаа илэрхийлье. Бидний зүгээс яах вэ энэ хуулийг оруулж ирж байгаа шалтгаан нь мэдээж энэ цар тахлын үед аж ахуйн нэгж байгууллагуудын үйл ажиллагааг, үйл ажиллагаа нь доголдоод орлого нь буурсан байхад нэмэлт дарамт учруулаад хэрэггүй биз. Нэмэлт дарамтаас нь бас хөнгөлье гэдэг чиглэлийг Засгийн газрын 183 дугаар тогтоолоор бас манай яаманд үүрэг чиглэл болгосон байгаа. Тэгээд одоо энэ хуулийг боловсруулж оруулж ирж байгаа юм. Ер нь бол одоо энэ цар тахлын бид хэрэв халдвар хамгаалаа сайн сахиж чадах юм бол дотооддоо энэ тархсан байгаа халдварыг маш богино хугацаанд эргээд татаад авчхаж чадах юм бол аж ахуйн нэгж байгууллагууд дотооддоо үйл ажиллагаа хэвийн үргэлжлүүлэн явуулах нөхцөл бололцоо богино хугацаанд одоо эргэж бүрдэнэ байх гэдэгт бол бас итгэлтэй хүлээгээд 1 сарын 06 хүртэл тавигдсан байгаа хориг маань бас үр дүнтэй байгаасай гэж хүсэж байгаа. 
Вакцины хувьд ч гэсэн одоо 1 дүгээр улирал багтаад ороод ирчих байх гэсэн төсөөлөлтэй ажиллаж байгаа учраас тодорхой хэмжээнд эргээд сэргэлт нь явагдах байх. Тэгээд яах вэ одоогийн байдлаар 7 сарын 01 хүртэл гэж хуулиа оруулж байгаа боловч хэрэв нөхцөл байдал сайжраад явах юм бол энэ хуулийн үйлчлэл нь өөрөө бас наана нь цуцлагдах, үгүй бол одоо уриалан дуудахгүйгээр угаасаа аж ахуйн нэгж байгууллагууд өөрсдөө манлайлаад бас төсвийн энэ бүрдэлтийг бас их сайн хийж өгөх байх гэдэгт одоо итгэлтэй байна. Баярлалаа. 
Б.Жавхлан: Ариунзаяа сайдаа та сая асуултаа анхааралтай сонссонгүй юу? Батжаргал гишүүн ингэж асуугаад байна шүү дээ. Одоо ингээд 7 сарын 01 хүртэл гээд ирээдүй рүүгээ чиглэсэн ийм торгууль шимтгэлийг чинь чөлөөлөхөөр нөгөө торгууль шимтгэлээ угтуулаад ингээд чөлөөлөхөөр чинь торгууль шимтгэлээс айх юмгүй болж байгаа юм. Тэгэхээр нөгөө хугацаандаа төлөхгүй байх ингээд сэдлийг нь хуулиараа ингээд нээгээд өгчихөөр та бүхний энэ нийгмийн даатгалын сангийн чинь энэ орлого нь тасрах вий. Ийм бодитой эрсдэл учирна шүү дээ. ийм бодитой эрсдэл хэрэв учрах юм бол бид нар өөр хууль санаачилна шүү энийгээ хэрэггүй юм байна.
Тийм учраас эргүүлээд нийгмийн даатгалын төлөгч нар аж ахуйн нэгжүүд иргэд маань энийгээ цаг хугацаанд нь төлөх тэр одоо хөшүүргийг нь хадгалж хуульдаа үлдээхийн тулд шимтгэлээс нь харин торгууль алдангийг нь чөлөөлөх биш шимтгэлийг нь бууруулах ийм хувилбар руу явж орно шүү гэж та нарт сануулаад байна шүү дээ. Тэгэхээр тийм бодитой эрсдэл учрах уу, үгүй юу тэгж л асуугаад байна. 

А.Ариунзаяа: Бидний тооцооллоор мэдээж нөгөө үйлдвэрлэлийн осол, тэтгэмжийн даатгал, ажилгүйдлийн даатгалын шимтгэлүүдийг бол бас бүрэн чөлөөлсөн байгаа. Орлого энэ тал дээрээ бол бүрдэхгүй. Харин авч явдаг ачааллаа бол үүрсээр явна гэдгийг бол та бас хэлсэн. Мэдээж орлого бол үнэхээрийн тасарна. Энэ дээр бол бид нар ч гэсэн одоо энэ эрсдэлийг тооцоолоод ажиллаад явж байгаа. Шимтгэл одоогийн байдлаар тэтгэврийн даатгал дээр бол бас 1 хувийн чөлөөлөлт хөнгөлөлтийг аж ахуйн нэгж болоод ажилтан талаасаа ч гэсэн бас үзүүлээд явж байгаа. Тэгээд ямар ч байсан энэ хуулийн дараагаар үйлчлэл нь ойрын хугацаандаа ямар нөхцөл байдал үүсэх нь үү тухай бүрт нь бас маневр тухай бүртээ ямар хуулийн өөрчлөлт төсөл нэмэлтүүд орж ирэх вэ гэдэг дээр бол хамтраад ажиллахад бэлэн байна. Баярлалаа. 
Б.Жавхлан: Сайнхүүгийн Ганбаатар гишүүний микрофоныг өгье. 
С.Ганбаатар: Даваасүрэн гишүүн, Батжаргал гишүүний санал асуултуудтай адилхан. Яагаад гэвэл угтуулаад хөнгөлөхөөр бас энэ нийгмийн даатгалын орлого бүрдүүлэлтэд хүндрэл учрах вий гэдгийг их санаа зовж байгаагаа одоо илэрхийлье. Энэ дээр бас мэргэжлийн зүгээс дахиж Байнгын хороон дээр ярилцана гэж би найдаж байна. 
Дээр нь нэмээд зүгээр асуулт давхардсан учраас тодруулаад бас нэг ганц зүйл асууя. Хуульд заасан хугацаанд тайлагнасан боловч шимтгэлээ төлөөгүй гэдэг нэг үг байгаа. Хуульд заасан хугацаанд тайлагнах гэдэг нэг ийм цензур орчихоор би өчигдөр энийг дахиад асуусан. Өөдөөс худлаа буруу мэдээлэл өгөхөөс сэргийлнэ гэж ярьсан. Худлаа буруу гээгүй. Ерөөсөө л тайлангаа ч өгч чадаагүй байгаа жижиг дунд олон бизнес эрхлэгчид өнөөдөр энэ коронагийн үед бас сандраад явж байгаа. Энэ хүмүүс дээр ялангуяа жижиг худалдаа эрхлэгч бизнес эрхлэгч нар дээр тайлангаа өгөөгүй байсан ч гэсэндээ бас энэ дээр энэ алданги торгуулиас нь чөлөөлөх тал дээр заавал оруулж өгмөөр байна.
Энэ дээр тайланг өгөх гэдэг нэг ийм цензур бас давхар ийм даалгавар ийм нэг шат үүсгэчихээр энэ гайгүй шиг нэг гараараа бид нар хүмүүсийг хамгаалах гээд байгаа боловч нөгөө гараараа бас нэг ийм цензур тавьчихаар болохгүй байна. Энэ зүйлийг хасаад өгөөч. Яг энэ хүндрэлтэй үед тайлангаа ч өгөхтэй мантай өр ширэнд орсон баригдсан олон компаниуд байгаа шүү дээ орлогогүй болсон, аж ахуйн нь зогссон байгаа. Энэ хүмүүсийг энд орох үүд хаалга нүхийг нь нээж өгнө. Энэ миний асуултад хариулаач, боломжтой биз дээ. 
Б.Жавхлан: Ганбаатар гишүүнд баярлалаа. Ариунзаяа сайд. 
А.Ариунзаяа: Ганбаатар гишүүний асуултад хариулъя. Тайлангаа одоо үнэн зөв мэдүүлэх цаг хугацаандаа хүргэх асуудал одоо хуулиар заагдсан хугацаа болоод ямар нэгэн хүндрэл бэрхшээлийг үүсгэхгүйн тулд бид хичээнгүйлэн ажиллаж байгаа. Нийгмийн даатгалын ерөнхий газар бол цахимаар мэдээллээ одоо байнга хүлээж авч байна. Шуудангаар хүлээж авч байна. Дээрээс нь бид одоо бас нийгмийн даатгалын дэвтрийн цахимжуулалтын ажлыг эхлүүлчихсэн байгаа. Ирэх оны 1 сар дотроо бид одоо тайлан цаасан тайлан шаардахгүйгээр цахимаар ажлаа явуулах боломж бололцоог нөхцөлийг бүрдүүлэн ажиллаж байна. Ийм учраас тайлангаа хүргүүлэх, тайлангаа гаргах тал дээр бол төдийлөн үнэхээрийн хүндрэлтэй асуудал үүсэхгүй болов уу гэж бодож байна. Баярлалаа. 
Б.Жавхлан: Гэхдээ Ганбаатар гишүүн их чухал санал хэлсэн шүү. Энийг анхааралдаа авч ажиллаарай. Ер нь бол яах вэ энэ тайлагнал өөрөө тогтмол байна гэдэг маань их том санхүүгийн сахилга бат соёл байна. Энийг харин энэ шатанд нь аливаа нэг хүндрэл учруулахгүй тэр цахимаар байдаг вэ ямар байдлаар байх нь уу ухаалаг систем рүүгээ явж байгаа гэж бид ойлгож байгаа. Энийгээ улам сайн төгөлдөршүүлээрэй гэж протоколоор та бүхэнд үүрэг өгч байна шүү. Гишүүд асуулт асууж, хариулт авлаа. Хуулийн төслийн 1 дүгээр зүйлтэй холбогдуулан зарчмын зөрүүтэй санал байна уу? Алга байна. Хуулийн төслийн 2 дугаар зүйлтэй холбогдуулан асуулт асуух гишүүд байна уу? Өмнөх дээр юм уу энэ дээр юм уу? Батжаргал гишүүн, Даваасүрэн гишүүдээр нэр тасаллаа. Батжаргал гишүүний микрофоныг өгье. 

Ж.Батжаргал: Баярлалаа. 1 дүгээр зүйл дээр саналын зөрүүтэй томьёолол байгаад байна. 7 сарын 01 гэдгийг 12 дугаар сарын 31 гэж өөрчлөх ёстой. Тэгэхгүй бол бид байдлыг улам хүндрүүлж энэ хэдэн ахмадуудынхаа тэтгэвэр, тэтгэмжийг олгодог цаг хугацааг нь хойшлуулаад ингээд бүр марзан асуудал болж үүсээд байгаа тийм төлөв байгаад байгаа юм наадах чинь. Ер нь ч нэг удаагийн үйлчлэлтэй хууль гарахдаа өнгөрсөн яг гарсан юм дээрээ тэрийг нь чөлөөлөх тухай гардаг болохоос биш ирээдүй харж чөлөөлдөг юм гэж ер нь ямар юм байх юм бэ. Энэ чинь болохгүй шүү дээ. Түрүүний хууль ч гэсэн яг тийм байдлаар гараад байгаа байхгүй юу. Тэгээд энийг хэлээд байхаар зэрэг өөрсдөө бол ойлгож байгаа оруулаад ирсэн юмаа хамгаалах гээд ингээд яг хатуу бариад суугаад байгаа байхгүй юу. 
Үнэхээрийн энэ аж ахуйн байгууллага олон түмэнд дэм болъё гээд байгаа юм бол төлдөг юмаа төлж чадахгүй байгаа л юм бол тэр төлдөг юмыг нь бууруулах тал дээр нь бодоод л ганц нэг фунтээр шимтгэлийнх нь хувь хэмжээг бууруулаад л өгөөч дээ. Тэрэн шиг том бодит боломж байхгүй шүү дээ ер нь. Тийм учраас би 12 сарын 31 гэсэн санал оруулж байна. 

Б.Жавхлан: Батжаргал гишүүнээ 1 дүгээр зүйл санал дууссан шүү дээ. Одоо энэ чинь 2 дугаар зүйлээ ярьж байна. Тийм тэгэхээр оруулж ирснээрээ явбал яасан юм бэ та саналаа татаж авах боломж байна уу? Бид чинь 1 дүгээр зүйлээ гишүүд асуулт асуугаад зарчмын зөрүүтэй санал байна уу гэж асуугаад алхаа тогшсон байгаа. Хуулийн төслийн 2 дугаар зүйлтэй холбогдуулан асуулт асуух гишүүд байна уу гэж асуусан. 2 гишүүн нэрээ өгсөн байгаа. Даваасүрэн гишүүний микрофоныг нээж өгье. 
Ц.Даваасүрэн: Энэ хуулийн төсөл дээр бас энэ ялангуяа бас нэг ажил амьдралын туршлагатай бүхэл бүтэн аймгийн аж ахуйтан ноцолдож явсан энэ Батжаргал энэ тэрийн хэлээд байгаа чинь бол бас амьдралын жинхэнэ зовлон тулгардаг бэрхшээлүүдийг хэлээд байгаа шүү дээ. Би бол үнэхээр боломжтой байгаа би түрүүн хэлсэн. Зэсийн үнэ өссөн байна гэдэг ч юм уу энэ гар утасны компаниуд гэдэг ч юм уу ийм компаниудыг одоо заавал ингэж хойшлуулах гээд байх алданги тооцохгүй байх энэ тэр гэдэг ч юм уу тийм ээ тийм боломж бол эдийн засгийн агуулгаараа бол моралхазард гээд байгаа юм л даа. Ийм юм зайлшгүй байдаг байхгүй юу. Тийм учраас энэ чинь алданги торгуулиас чөлөөлөх асуудал бол тодорхой сөрөг үг дагавар авчирдаг гэж ингэж үзээд байгаа шүү дээ.
Тийм учраас бол би хавтгайруулж байгаа нь буруу гэж хэлэх гээд байгаа юм. Наадахыг чинь Оюутолгой ч ашиглаж магадгүй. Тийм учраас би нийгмийн даатгалын шимтгэлийн асуудал дээр ялангуяа тэтгэвэр тэтгэмж тэр сангийн алдагдалтай байгаа өнөөгийн нөхцөлд бол иймэрхүү алданги торгуулийг нь чөлөөлөөд өгчихнө гэхээр тэр хүний төлөх тэр эрмэлзэл дээр бол тодорхой хэмжээний миний түрүүний хэлдэг нөхцөл байдал бий болно шүү дээ. Моралхазард бий болно. Тийм учраас л би наадахаа жаахан юу гишүүдийн хэлээд байгааг бас хүлээж аваад тодорхой хязгаарлалтуудыг тавьж өгье. 

Үнэхээр үйл ажиллагаа нь зогссон байгаа жижиг дунд үйлдвэрүүд энэ үйлчилгээний салбарууд эд нар чинь бол үнэндээ ямар ч аргагүй болсон байна шүү дээ юугаараа төлөх вэ. Тэгэхээр ийм улсуудынхаа асуудлыг бол харин хамруулаад дийлэнх нь тийм байгаа байх. Боломжтойг нь бол орхиод явбал яасан юм бэ гэж. Тэгэх л гэж энэ хуульд хугацаа тавьж өгсөн байсан байх. Тийм учраас Батжаргал гишүүн хэлээд байна шүү дээ. Битгий ирээдүйгээ харуулж хүмүүст тийм буруу хандлага бий болго гээд байгаа байхгүй юу. 
Б.Жавхлан: Даваасүрэн гишүүн бас санал хэллээ. Ганбаатар гишүүн асуулт. 1 дүгээр зүйл дээр хэлж байна уу? Ер нь бол давхардаж байгаа тийм ээ? Ганбаатар гишүүний микрофоныг нээж өгье. 
С.Ганбаатар: Нийгмийн даатгалын энэхүү торгууль алдангийг угтуулан ингэж чөлөөлснөөрөө нийгмийн даатгалын орлого ноцтой хүнд байдалд орно гэдэг ийм байр суурийг би өчигдөр ч гэсэн илэрхийлсэн. Өнөөдөр бас гишүүдтэй бол санал нэг байна. Ингээд бас зааланд байж байгаа учраас би зарчмын зөрүүтэй санал гаргая. Та бүхэн хураалгаж өгөөч. 

Б.Жавхлан: Гурван ч гишүүн зарчмын зөрүүтэй саналыг 1 дүгээр зүйлтэй холбогдуулж хэлж байна. Тийм учраас гишүүд саналаа нэгтгээд зарчмын зөрүүтэй саналаа томьёолоод өгөх үү, ингээд санал хураалт хийе. 2 дугаар зүйл нь 1 дүгээр зүйлтэй холбоотой учраас 1 дүгээр зүйлийнхээ зарчмын зөрүүтэй саналыг санал хураасны дараа 2 дугаар зүйлээ хэлэлцье. Ганбаатар гишүүн, Батжаргал гишүүн мөн Даваасүрэн гишүүн энд нэгдэж орж байгаа гэж ойлгож байгаа шүү. Хэрэв би буруу ойлгосон бол та тодруулж хэлээрэй. Саналын томьёоллыг та бүхэнд уншиж танилцуулъя. Төслийн 1 дүгээр зүйлийг 2021 оны 7 дугаар сарын 01-ний гэснийг 2020 оны 12 дугаар сарын 31-нийг гэж өөрчлөх. Ийм саналын томьёолол танилцуулсан байна. 
Мөн гишүүддээ нэмж мэдээлэл өгөхөд 2020 оны 11 дүгээр сарын 18-ны өдрийн Засгийн газрын ийм 183 дугаар тогтоол байгаа шүү. Энэ дээр ямар зүйл байгаа вэ гэхээр тогтоолын 2-т хуульд заасны дагуу ноогдуулж хугацаанд нь тайлагнасан боловч төлөгдөөгүй нийгмийн даатгалын шимтгэлд тооцох алданги торгуулиас хувийн хэвшлийн аж ахуйн нэгж байгууллагыг 2021 оны 7 дугаар сарын 01-ний өдөр хүртэлх хугацаанд чөлөөлөх хуулийн төслийг боловсруулан Засгийн газрын хуралдаанаар нэн яаралтай хэлэлцүүлэхийг Хөдөлмөр, нийгмийн хамгааллын сайд Ариунзаяад даалгасан ийм даалгаврын дагуу сайд нь хуулиа өргөн барьж байгаа юм байна. 

3 гишүүний бэлтгэж ирүүлсэн саналын зарчмын зөрүүтэй саналын томьёоллоор санал хураалт. Гишүүд анхааралтай байгаарай. Санал хураалт явж байна. Санал хураалтад 17 гишүүн оролцож 5 гишүүн дэмжиж 29,4 хувийн зөвшөөрсөн саналаар уг санал дэмжигдсэнгүй. Хуулийн төслийн 2 дугаар зүйлтэй холбогдуулан асуулт асуух гишүүд байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүд байна уу? Алга байна. Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай хуулийн төслийн анхны хэлэлцүүлгийн шатанд Байнгын хороон дээр 1 дүгээр зүйлтэй холбогдуулан зарчмын зөрүүтэй санал гарч санал хураагдсан учраас Дэгийн тухай хуулиар анхны хэлэлцүүлгээр батлах боломжгүй болж байна.
Тийм учраас дараагийн хэлэлцүүлгүүд явагдана. Хуулийн төслийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Даваасүрэн гишүүн хуралдаанд танилцуулна. Хуулийн төслийн анхны хэлэлцүүлгийг хэлэлцэж дууслаа. 
Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Өнөөдрийн Байнгын хорооны хуралдаанд идэвхтэй оролцсон гишүүдээ талархал илэрхийлье. Өнөөдрийнх ажилд нь амжилт хүсье. Баярлалаа. 

